
Zulunalo oyo ezali ya
kot�ka te. Ebimisami mpo na
koteya bato Biblia na mokili
mobimba, mpe mbongo mpo
na kosala mosala yango
eutaka na makabo oyo bato
bapesaka na bolingo na
bango moko.
Mpo na kopesa makabo,
kende na www.jw.org.

Soki liyebisi ezali te,
mikapo ya Makomami
euti na Biblia—Libongoli
ya Mokili ya Sika.

MAKAMBO OYO EZALI NA KATI

3 P�S� YA 25-31/12/2017
Yembáká na esengo mpenza!
Banda kala, koyemba ezalaka na kati ya losambo
ya basaleli ya Yehova. Nzokande, bato mosusu bayo-
kaka ns�ni koyemba na miso ya bato. Ndenge nini
tokoki kolongola kobanga mpe kosalela mongongo
na biso mpo na kokumisa Yehova? Lisolo oyo ekosa-
lisa biso tóyeba ntina ya koyembela Yehova na ese-
ngo mpe ekopesa mwa makanisi oyo ekosalisa biso
tóyembaka malamu.

8 P�S� YA 1-7/01/2018
Okimaka epai ya Yehova?

13 P�S� YA 8-14/01/2018
Mekolá bosembo mpe motema mawa
ya Yehova
Tokoki kozwa mateya minene na ebongiseli ya bi-
ngumba ya ekimelo oyo ezalaki na Yisraele. Na lisolo
ya liboso, tokotala ndenge moto oyo asali lisumu
akoki kokima epai ya Yehova lelo oyo. Na lisolo ya
mibale, tokomona ndenge ndakisa ya Yehova ekoki
kosalisa biso tólimbisaka basusu, tómemyaka bo-
moi, mpe tósalaka makambo na bosembo.

18 Moto oyo akabaka akopambwama

20 P�S� YA 15-21/01/2018
Bwaká makanisi ya mokili

25 P�S� YA 22-28/01/2018
Kotika eloko te ezangisa yo libonza
Masolo yango mibale euti na toli ya ntoma Paulo
epai ya bakristo ya Kolose. Lisolo ya liboso emonisi
oyo tosengeli kosala ntango makanisi ya mokili
emonani lokola ezali mabe te to ezali kobenda biso.
Lisolo ya mibale ezali kokundwela biso ndenge oyo
tokoki koboya bizaleli oyo ekoki kozangisa biso
mapamboli oyo Yehova alaki.

30 Ndenge ya komesana
na lisangá ya sika



MOTO moko oyo azalaki kokoma banzembo alobaki boye: “Ma-
loba etindaka moto akanisa. Miziki ebimisaka mayoki. Kasi nze-
mbo esimbaka motema ya moto.” Banzembo na biso esanzolaka
Tata na biso ya likoló Yehova mpe emonisaka ete tolingaka ye.
Esalaka ete tómiyoka pene na ye. Na yango, koyemba ezali mpe-
nza na esika monene na losambo ya solo, ezala ntango tozali ko-
yemba biso moko to elongo na bandeko na biso.

2 Kasi, ndenge nini otalelaka koyemba namongongomakasi na
lisangá? Oyokaka ns�ni? Na bamboka mosusu, mibali bayokaka
mabe koyemba na miso ya bato. Ezaleli ya bongo ekoki kok�tela
bandeko ya lisangá, mingimingi soki bankulutu bakakatana-
ka mpo na koyemba to basalaka makambo mosusu na ntango
ya koyemba.—Nzembo 30:12.

3 Koyemba ezali na kati ya losambo oyo topesaka Yehova.
Boye, tosengeli te kobima libándá na ntango ya koyemba to ko-
zanga eteni yango ya makita. Na yango, osengeli komituna boye:

1. Koyemba esalisaka biso na nini?
2, 3. (a) Ndenge nini bato mosusu batalelaka koyemba na mongongo
makasi na lisangá? (b) Mituna nini tokotalela?

Yembáká na
esengo mpenza!

“Ezali malamu kob�t�la Nzambe na biso mondule.”
—NZEMBO 147:1

NZEMBO: 9, 138

OKOPESA EYANO NINI?

Koyemba ezali na esika nini
na losambo ya solo?

Ndenge nini okoki
koyekola koyembela
Yehova na esengo?

Mbongwana nini esalemi
na buku ya sika ya nzembo
mpe ndenge nini ekoki
kosalisa yo?

4 LIN
´
�NGI YA MOS�NZ�LI

‘Ndenge nini natalelaka likambo ya koye-
mba na makita? Nakoki kosala nini soki na-
kakatanaka koyemba makasi na miso ya
basusu? Ndenge nini nakoki komik�tisa
mpenza na nzembo?’

KOYEMBA EZALI NA ESIKA MONENE
NA LOSAMBO YA SOLO

4 Banda kala, basambeli ya Yehova bab�-
taka miziki mpo na kosanzola ye. Kutu, nta-
ngo Bayisraele bazalaki sembo epai ya Ye-
hova, koyemba ezalaki na esika monene na
losambo na bango. Na ndakisa, ntango Da-
vidi abongisaki makambo na tempelo, atya-
ki balevi 4000 mpo na kosanzola Yeho-
va na miziki. Kati na bango, ezalaki na
balevi 288 ‘oyo bamesanaki na nzembo ya
Yehova, oyo bayebaki mosala malamumala-
mu.’—1 Ntango 23:5; 25:7.

5 Longola yango, miziki mpe koyemba
ezalaki na esika monene na molulu ya kofu-
ngola tempelo. Biblia elobi: “Ntango kaka
bab�ti-kelelo ná bayembi bayembaki na bo-
moko lokola moto moko mpo na kosa-
nzola mpe kopesa Yehova mat�ndi, mpe
ntango kaka batombolaki mongongo na ba-
kelelo mpe na bas�mbal� mpe na bib�t�lo
ya nzembo mpe na kosanzoláká Yehova, . . .
nkembo ya Yehova etondaki na ndako ya
Nzambe ya solo.” Kanisá ndenge kondima
ya Bayisraele ekómaki makasi na libaku ya-
ngo!—2 Ntango 5:13, 14; 7:6.

6 Nehemia, oyo asalisaki Bayisraele mpo
bátonga lisusu bifelo ya Yerusaleme, abo-
ngisaki mpe Balevi mpo na koyemba mpe
kob�ta miziki. Miziki kitoko oyo bab�taki
esalaki ete molulu ya bofungoli bifelo ya-
ngo esepelisa mpenza. Nehemia atyaki “bi-

4, 5. Na Yisraele, bibongiseli nini ezwamaki mpo
na koyemba na tempelo?
6. Bibongiseli nini Nehemia azwaki mpo na miziki
mpe koyemba ntango azalaki guv�rn�r� yaYerusa-
leme?

tuluku minene mibale ya bayembi oyo ba-
pesaka mat�ndi.” Bayembi yango bazalaki
kotambola likoló ya bifelo ya engumba ngá-
mbo na ngámbo tii bakómaki na efelo oyo
ezalaki pene ya tempelo. Lokito ya nzembo
na bango eyokanaki, ekendaki mosika mpe-
nza. (Nehemia 12:27, 28, 31, 38, 40, 43) Na
ntembe te, Yehova asepelaki mpenza koyo-
ka basaleli na ye bazali koyemba na esengo
mpo na kosanzola ye.

7 Na eleko ya Yesu, miziki ezalaki kaka na
esika monene na losambo ya solo. Kanisá li-
kambo oyo esalemaki na mpokwa oyo eleki
ntina na lisolo ya bato. Nsima ya kosala
Ekaniseli elongo na bayekoli na ye, Yesu
ná bayekoli bayembaki banzembo elongo
mpo na kosanzola Yehova.—Tángá Ma-
tai 26:30.

8 Bakristo ya liboso batiká ndakisa mala-
mu na likambo etali kosanzola Nzambe na
nzembo. Na bokeseni na Bayisraele, oyo
bazalaki kokende kosambela Yehova na te-
mpelo, bakristo bazalaki kokutana na ba-
ndako ya bandeko. Atako bandako yango
ezalaki kobenda likebi ya bato te lokola te-
mpelo, bandeko bazalaki kaka koyemba na
molende. Kutu, ntoma Paulo ayebisaki ba-
kristo ete: “Bókoba koteya mpe kokebisana
na nzembo, na masanzoli mpo na Nzambe,
na nzembo ya elimo elongo na eyembeli ki-
toko, wana bozali koyembelaYehova na mi-
tema na bino.” (Bakolose 3:16) Tosenge-
li mpenza koyemba na bot�ndi banzembo
oyo ezali na buku na biso ya nzembo. Ezali
na kati ya bilei ya elimo oyo “moombo ya
sembo mpe ya mayele” apesaka biso na nta-
ngo oyo ebongi.—Matai 24:45.

7. Ndenge nini Yesu amonisaki ete koyemba
ekozala na esika monene na losambo ya bakri-
sto?
8. Ndakisa nini bakristo ya liboso batiká na lika-
mbo etali kosanzola Nzambe na nzembo?

NDENGE YA KOYEMBA
NA MPIKO

9 Makambo nini ekoki kosala ete oka-
katanaka mpo na koyemba? Ekoki kozala
ete na libota to na mimeseno ya ekólo na
bino boyembaka mpenza te. Mbala mosusu
mpe soki oyoki baalangá-nzembo ya mine-
ne na radio to na televizyo mpe omiko-
kanisi na bango, obangaka mpe ol�mba-
ka nzoto. Nzokande, kosanzola Yehova na
nzembo ezali mokumba na biso nyonso. Na
yango, tomboláká buku na yo ya nzembo,
matisáká motó mpe yembáká na nsai! (Eze-
ra 3:11; tángá Nzembo 147:1.) Mikolo oyo,
na Bandako ya Bokonzi mingi, batye bate-
levizyo mpo na kolakisa maloba ya nzembo,
mpe yango ekoki kosalisa biso tóyemba ma-
lamu. Ezali mpe esengo koyeba ete banku-

9. (a) Mpo na nini bandeko mosusu bakakatana-
ka koyemba na esengo na makita mpe na maya-
ngani? (b) Ndenge nini tosengeli kosanzolaYehova
na nzembo, mpe banani basengeli kopesa ndaki-
sa? (Talá elilingi ya ebandeli.)

lutu bakómi koyemba nzembo ya Bokonzi
na Eteyelo mpo na mosala ya Bokonzi. Ya-
ngo emonisi ete ezali na ntina mingi banku-
lutu bápesa ndakisa na oyo etali koyemba
na makita ya lisangá.

10 Bato mosusu babangaka koyemba na
mongongo makasi mpo bakanisaka ete mo-
ngongo na bango ekoyokana makasi kole-
ka, to mpo bazali na mongongo ya malamu
te. Kasi, kanisá likambo oyo: “Biso nyonso
tob�taka mabaku mbala mingi” ntango to-
lobaka, kasi yango epekisaka biso koloba
te. (Yakobo 3:2) Bongo mpo na nini tótika
ete mingongo na biso ya kozanga kokoka
epekisa biso kosanzola Yehova na nzembo?

11 Mbala mosusu tobangaka koyemba
mpo toyebi ndenge ya koyemba te. Kasi,
ezali na mwa makambo oyo tokoki kosala

10. Nini tosengeli kobosana te soki tobangaka ko-
yemba na mongongo makasi?
11, 12. Tokoki kosala nini mpo na koyemba ma-
lamu?

OYO OKOKI KOSALA MPO OYEMBA MALAMU

T�l�má
semba

Bendá mpema
makasi

Yembá na
mongongo
makasi

Fungolá mon�k�
makasi

(Talá paragrafe 11-14)



mpo tóyemba malamu.�—Talá maloba na
nse ya lokasa.

12 Okoki koyemba na mpiko mpe na mo-
ngongo makasi soki oyekoli kobenda mpe-
ma malamu. Kaka ndenge kura epelisaka
mwinda, mpema epesaka nguya na mongo-
ngo ntango ozali koloba to koyemba. Oko-
ki koyemba na mongongo makasi ndenge
olobaka, to kutu makasi koleka. (Talá mwa
makanisi na buku Zwá matomba na mateya
ya Eteyelo ya mosala ya Teokrasi, nkasa 181
tii 184, na motó ya likambo moke “Koyeba
kopema malamu.”) Kutu, Biblia eyebisi ba-
saleli ya Yehova ‘báganga na esengo’ nta-
ngo bazali kosanzola Ye na nzembo.—Nze-
mbo 33:1-3.

13 Na losambo na kati ya libota to na bo-
yekoli na yo moko, meká kosala boye: Poná
moko ya banzembo oyo olingaka mingi na

� Mpo na koyeba makambo mosusu na oyo etali kobo-
ngisa mongongo, talá TV JW ya sanza ya 12/2014 (video
na eteni DEPUIS NOTRE STUDIO).

13. Limbolá ndenge oyo tokoki koyemba na
mpiko.

buku na biso ya nzembo. Tángá loyembo
yango mobimba na mongongo makasi, na
mpiko. Na nsima, kaka na mongongo wana,
tángá maloba ya fraze moko kozanga obe-
nda mpema. Na nsima, yembá maloba ya
fraze yango kaka namongongowana. (Yisa-
ya 24:14) Mongongo na yo ekofungwama
mpenza, mpe yango nde malamu. Koba-
nga te mpe koyoka ns�ni te!

14 Mpo oyembamalamu, mongongo na yo
esengeli kozala polele. Yango wana, ntango
ozali koyemba, fungolá mon�k� makasi ko-
leka ntango olobaka. Kasi okosala nini soki
omonaka ete mongongo na yo ezalaka ma-
kasi te to ezalaka likoló mingi? Okokuta
mwa makanisi ya malamu na etanda “Nde-
nge ya kolonga mikakatano na yo,” na buku
Zwá matomba na mateya ya Eteyelo ya mosa-
la ya Teokrasi, lokasa 184.

14. (a) Na ndenge nini kofungola mon�k� makasi
esalisaka na koyemba? (Talá etanda “Oyo okoki
kosala mpo oyemba malamu.”) (b) Makanisi nini
omoni ete okoki kosalela mpo obongisa mongo-
ngo?

Bóyekolaka banzembo
na losambo na kati ya
libota
(Talá paragrafe 18)



11/2017 7

YEMBEL
´
A YEHOVA NA MOTEMA MOBIMBA

15 Moto nyonso oyo ayanganaki na liki-
ta ya nsuka ya mbula ya 2016, asepelaki
ntango ndeko Stephen Lett ya Lisangani
ya Mikóló-bakambi alobaki ete buku ya sika
ya nzembo ebimi, na motó ya likambo Tóye-
mbela Yehova na esengo. Ndenge ndeko Lett
alobaki yango, moko ya bantina oyo tose-
ngelaki na buku ya sika ya nzembo ezali ete
babongisaki lisusu Biblia—Libongoli ya Mo-
kili ya Sika. Maloba ya banzembo mosu-
su ebongwanaki mpo na kolongola maloba
oyo ezali lisusu te na Libongoli ya Mokili ya
Sika. Lisusu, babakisaki banzembo ya sika
oyo elobeli mosala ya kosakola mpe lisiko.
Longola yango, lokola koyemba ezali na esi-
ka monene na losambo na biso, Lisangani
ya Mikóló-Bakambi emonaki malamu ebi-
misa buku ya nzembo oyo elekimalamu.Ya-
ngo wana, ezipeli na yango ekokani na oyo
ya Libongoli ya Mokili ya Sika.

16 Mpo buku yango ya nzembo ezala mpa-
si te na kosalela, banzembo ekabolami na
kolanda mitó ya makambo. Na ndakisa,
nzembo 1 tii na 12 elobeli Yehova, banze-
mbo 8 oyo elandi elobeli Yesu mpe lisiko,
mpe bongo na bongo. Mitó ya makambo
nyonso ezali na ebandeli ya buku ya nze-
mbo. Yango ekosalisa mpenza, na ndakisa
soki ndeko mobali alingi kopona nzembo
mpo na diskur na ye.

17 Mpo na kosalisa moto nyonso ayemba
na motema mobimba, maloba ya banzembo
mosusu ebongwani mpo liteya ebima pole-
le. Tolongoli maloba mosusu oyo ezalaki
mpasi na kokanga ntina. Maloba ya ba-
nzembo mosusu ebongwani mpo eyokana
malamu na makambo oyo tolobelaka na

15. (a) Liyebisi nini epesamaki na likita ya nsuka
ya mbula ya 2016? (b) Mpo na nini buku ya nzembo
ebongisamaki lisusu?
16, 17. Bambongwana nini esalemi na buku ya
sika ya nzembo?

makita mpe na mosala ya kosakola. Na nda-
kisa, loyembo “Tósepela na makabo mala-
mu ya Yehova” ekómi “Tóteya liloba ya
Nzambe,” mpo ezali kolobela mosala ya ko-
sakola.

18 Banzembo mingi oyo ezali na buku ya
nzemboTóyembelaYehova na esengo ezali lo-
kola mabondeli. Yango ekoki kosalisa yo
oyebisa Yehova mayoki na yo. Mosusu eko-
salisa biso “tózala na bolingo mpe tósala
misala ya malamu.” (Baebre 10:24) Ekoza-
la malamu tóyeba miziki mpe maloba na
yango. Mpo tóyeba yango, tokoki koyo-
ka ndenge oyo bandeko na biso bayembaki
yango. Okoki kokuta banzembo yango na
jw.org. Soki boyembaka yango na ndako,
okoki koyekola koyemba yango na mpiko
mpe na esengo.�—Talá maloba na nse ya lo-
kasa.

19 Kobosana te ete koyemba ezali na esika
monene na losambo na biso. Ezali lolenge
malamu ya komonisa Yehova ete tolingaka
ye mpe tozali na bot�ndi na nyonso oyo
asalelaka biso. (Tángá Yisaya 12:5.) Nta-
ngo ozali koyemba na esengo, ekolendisa
basusu básala mpe bongo. Biso nyonso
na lisangá, ezala mikóló, bana, to bato ya
sika na solo, tokoki kosambela Yehova na
ndenge yango. Yango wana kokakatana te
koyemba na motema mobimba. Landá eti-
nda ya mokomi ya nzembo oyo alobaki:
“Bóyembela Yehova!” Yango wana, yembá-
ká na esengo mpenza!—Nzembo 96:1.

� Na mayangani na biso, eteni nyonso ya nt�ng� mpe
ya nsima ya midi ebandaka na miziki oyo eumelaka mini-
ti zomi. Miziki yango esalisaka biso tósepela na koyemba
mpe ebongisaka biso mpo tólanda malamu liyangani.
Yango wana, tosengeli kofanda na bisika na biso liboso
miziki yango ebanda.

18. Mpo na nini esengeli tóyekola banzembo ya
buku na biso ya sika? (Talá maloba na nse ya loka-
sa.)
19. Ndenge nini lisangá mobimba ekoki kosambe-
la Yehova?



NTOMA Paulo akomaki boye: “Ngai moto ya mawa!” (Baro-
ma 7:24) Lelo mpe, bakristo mingi ya sembo bal�mbaka nzoto
mpe bamitungisaka kaka lokola Paulo. Mpo na nini? Mpo ata soki
tolingaka kosepelisa Yehova, biso nyonso tosangolá lisumu mpe
tozali bato ya kozanga kokoka. Yango wana, tokoki koyoka mabe
ntango tosepelisi Yehova te. Bakristo mosusu oyo basalaki lisumu
moko ya monene bamonaki kutu lokola eteYehova akoki kolimbi-
sa bango ata mokolo moko te.

2 Biblia emonisi ete soki tokimi epai yaYehova, ezali na ntina te
tómiyokaka ete tomemá ngambo. (Tángá Nzembo 34:22.) Kasi,
kokima epai ya Yehova elimboli nini? Tosengeli kosala nini mpo
Yehova ayokela biso mawa mpe alimbisa biso? Tokozwa biyano na
mituna wana soki totaleli ebongiseli ya bingumba ya ekimelo oyo
ezalaki na Yisraele. Ebongiseli yango ezalaki na ntango ya kondi-
mana ya Mibeko, oyo elongwaki na Pantekote ya mobu 33. Kasi
kobosana te ete Mibeko yango eutaki epai ya Yehova. Na yango,
soki totaleli ebongiseli ya bingumba ya ekimelo, tokoyeba ndenge

1. Lisumu etindaka basaleli mingi ya Nzambe bámiyoka ndenge nini?
2. (a) Ndenge nini Nzembo 34:22 emonisi ete ezali na ntina te basaleli ya
Nzambe báyokaka ete bamemá ngambo? (b) Tokotalela nini na lisolo oyo?
(Talá mpe etanda “Mateya to ndimbola ya elilingi?”)

Okimaka epai ya Yehova?
“Yehova asikolaka molimo ya basaleli na ye; mpe moko te
kati na baoyo bazali kokima epai na ye akomema ngambo.”
—NZEMBO 34:22.

NZEMBO: 8, 54*

EBONGISELI YA
BINGUMBA YA EKIMELO
EZALI KOTEYA BISO NINI
MPO NA . . .
��������������������������������������������������������������������������������������������������������������������������������

ndenge oyo bankulutu bakoki
kosalisa moto oyo asali lisu-
mu ya monene?
��������������������������������������������������������������������������������������������������������������������������������

oyo tosengeli kosala mpo
Nzambe ayokela biso mawa?
��������������������������������������������������������������������������������������������������������������������������������

ndenge oyo Yehova alimbisa-
ka na motema moko?

* Kobanda p�s� ya 1/01/2018, ni-
mero ya nzembo oyo ezali kotya-
ma na Lin�́ngi ya Mos�nz�li ya
boyekoli euti na buku Tóyembela
Yehova na esengo.

Yehova atalelaka lisumu, mosumuki, mpe
moto oyo abongoli motema. Liboso, tótala
naino ntina ya bingumba ya ekimelo mpe
ndenge makambo ezalaki koleka kuna.

“B
´
OPONA BINGUMBA YA EKIMELO”

3 Koboma moto ezalaki likambo ya lis�ki
te na miso ya Yehova. Soki Moyisraele abo-
mi moto, ndeko mobali ya moto oyo babo-
mi, oyo bazalaki kobenga “mozongisi mabe
mpo na makila,” asengelaki koboma mo-
bomi yango. (Mitángo 35:19) Yango ezalaki
mpo na kofuta bomoi ya moto oyo aboma-
maki, atako asalaki likambo te. Soki mobo-
mi yango abomami noki te, Mokili ya Ndaka
ekokaki kokóma mbindo, elingaki kozala li-
susu mosantu te. Yehova alobaki: “Bosenge-
li te kobebisa mokili epai bozali; mpamba te
ezali makila [ya moto oyo abomami] nde
ebebisaka mokili.”—Mitángo 35:33, 34.

4 Kasi, nini ezalaki kosalema soki Moyi-
sraele abomi moto kozanga akana yango?
Ata soki asalaki yango na nko te, ezalaki
kaka ngambo mpo abomaki moto oyo asali
likambo te. (Ebandeli 9:5) Kasi na likambo
yango, Yehova atyaki ebongiseli moko oyo
emonisaki motema mawa. Moto oyo aboma-
ki kozanga ete akana yango akokaki kokima
mozongisi mabe mpo na makila mpe koke-
nde na moko ya bingumba motoba ya ekime-
lo. Soki bandimi ye afanda na engumba
yango, wana abatelami. Kasi asengelaki koti-
kala kuna tii na liwa ya nganga-nzambe mo-
nene.—Mitángo 35:15, 28.

5 Likanisi ya kotya bingumba ya ekimelo
eutaki epai ya moto te. Eutaki epai ya Yeho-
va. Ayebisaki Yosua ete: “Lobá na bana ya
Yisraele boye: ‘Bópona bingumba ya ekime-

3. Bayisraele basengelaki kosala nini na moto oyo
abomi moto?
4. Nini ezalaki kosalema soki Moyisraele abomi
moto kozanga ete akana yango?
5. Mpo na nini ebongiseli ya bingumba ya ekime-
lo ekoki kosalisa biso tóyeba Yehova malamuma-
lamu?

lo.’” Bingumba yango ‘esantisamaki.’ (Yo-
sua 20:1, 2, 7, 8) Yehova alobaki ete bingu-
mba yango esengeli kotyama pembeni. Na
yango, ebongiseli ya bingumba ya ekimeli
ekoki koteya biso makambo mingi mpo na
Yehova. Na ndakisa, esalisaka biso tómona
malamumalamu motema mawa ya Yehova.
Mpe ezali koteya biso ndenge oyo tokoki ko-
kima epai ya Yehova lelo.

ASENGELI ‘KOYEBISA LIKAMBO NA YE’
EPAI YA MIK

´
OL

´
O

6 SokiMoyisraele abomimoto kozanga ete
akanayango, asengelaki kokima na engumba
ya ekimelo mpe ‘koyebisa likambo na ye’
epai ya mikóló na porte ya engumba. Mi-
kóló yango basengelaki koyamba ye. (Yo-
sua 20:4) Nsima ya mwa ntango, basengela-
ki kozongisa ye akende kosamba liboso ya
mikóló na engumba epai abomaki moto.
(Tángá Mitángo 35:24, 25.) Soki mikóló
yango bamoni ete ya solo abomaki moto ko-
zanga ete akana yango, basengelaki kozongi-
sa ye na engumba ya ekimelo.

7 Mpo na nini esengelaki ete mobomi aye-
bisa likambo na ye epai ya mikóló? Mpo mi-
kóló báyeba soki ekoló ezali kaka p�to mpe
básalisa moto oyo abomaki kozanga ete aka-
na yango azwa litomba na motema mawa ya
Yehova. Moto moko ya mayele na makambo
ya Biblia akomaki ete soki mobomi akei epai
ya mikóló te, ndeko ya moto oyo abomaki
akokaki koboma mpe ye. Wana alingaki ko-
zala na ngambo ya makila na ye moko mpo
asali te likambo oyo Nzambe as�ngaki. Moto
oyo abomi na nko te asengelaki kos�nga mpe
kondima lisalisi mpo atikala na bomoi. Soki
aboyi kokende na engumba ya ekimelo, nde-
ko ya moto oyo abomaki azalaki na lotomo
ya koboma ye.

6, 7. (a) Lobelá mokumba ya mikóló na oyo etali
kosambisa moto oyo abomaki kozanga ete akana
yango. (Talá elilingi ya ebandeli.) (b) Mpo na nini
ezalaki malamu mobomi asolola na mikóló?

8 Lelo oyo, mpo na kozongela boyokani
malamu na Yehova, mokristo oyo asali lisu-
mu ya monene asengeli kokende epai ya ba-
nkulutu mpo básalisa ye. Mpo na nini ezali
na ntina mingi? Ya liboso, Yehova nde abo-
ngisá ete bankulutu básambisa bato oyo ba-
sali masumuya minene. (Yakobo 5:14-16) Ya
mibale, bankulutu bakoki kosalisa moto oyo
abongoli motema azongisa boninga na Nza-
mbe mpe azongela lisusu te lisumu oyo asa-
laki. (Bagalatia 6:1; Baebre 12:11) Ya misato,
bankulutu bazali na mokumba ya kosalisa
mosumuki oyo abongoli motema azwa ki-
mya mpe atika koyoka ete amemi ngambo,
mpe bateyamaka mpo na kosala yango. Ye-
hova abengi bankulutu yango “esika ya ko-
bombana mpo na kokima mbula ya mop�p�
makasi.” (Yisaya 32:1, 2) Ebongiseli yango
ezali moko ya makambo oyo emonisaka mo-
tema mawa ya Nzambe.

9 Basaleli mingi ya Nzambe bayokaki mo-
tema ekiti nsima ya kosolola na bankulutu
mpe kozwa lisalisi na bango. Na ndakisa,

8, 9. Mpo na nini mokristo oyo asali lisumu ya mo-
nene asengeli kosolola na bankulutu?

ndeko mobali moko na nkombo Daniel asa-
laki lisumu ya monene, kasi nsima ya basa-
nza ebele asololaki na bankulutu te. Alobi
boye: “Lokola ntango elekaki mingi, nakani-
saki ete bankulutu bakokaki lisusu kosala
eloko te mpo na ngai.” Kasi azalaki ntango
nyonso kobanga ete moto ayeba lisumu asa-
laki, mpe azalaki komona ete asengeli ko-
banda libondeli nyonso na kos�nga Yeho-
va bolimbisi. Nsukansuka, alukaki lisalisi ya
bankulutu. Nsima ya bambula alobi boye:
“Nazalaki kobanga kosolola na bango. Kasi
na nsima, nayokaki lokola balongoli ngai
mokumba ya kilo na mapeka.” Daniel azo-
ngelaki kobondela Yehova kozanga kokaka-
tana. Lelo, azali na lisosoli ya p�to, mpe auti
kokóma mosaleli na misala.

“AKOKIMA NA MOKO YA BINGUMBA YANGO”
10 Moto oyo abomi kozanga ete akana ya-

ngo, asengelaki kokima nokinoki na engu-
mba ya ekimelo oyo ezali pembeni mpo Nza-
mbe alimbisa ye. (TángáYosua 20:4.) Mpo

10. Moto oyo abomi kozanga ete akana yango
asengelaki kosala nini mpo Nzambe alimbisa ye?

Lin�́ngi ya Mos�nz�li ya
01/09/1895 elimbolaki ete bi-
ngumba ya ekimelo ezalaki na
ndimbola ya elilingi. Elobaki ete
ezalaki komonisa “esika ya koki-
ma oyo mosumuki akoki kozwa
epai ya Kristo.” Ebakisaki ete
moto akokaki kozwa libateli soki
andimeli Yesu. Mbula 100 na nsi-
ma, Lin�́ngi ya Mos�nz�li elo-

baki ete bingumba ya ekimelo
ezalaki komonisa makambo oyo
Nzambe asalaka mpo na koba-
tela biso tókufa te soki tobuki
mobeko na ye na likambo eta-
li makila.

Kasi, Lin�́ngi ya Mos�nz�li
ya 15/03/2015 elimbolaki ntina
oyo mikanda na biso elobelaka
lisusu mingi te bililingi mpe ko-
kokisama na yango, to ndimbo-
la ya bisakweli ya Biblia; elobaki
boye: “Ntango makomami ete-
yi ete moto, likambo, to eloko

moko ezali komonisa likambo
moko monene na mikolo ezali
koya, tosengeli kondima yango.
Kasi, tosengeli te kopesa ndi-
mbola ya lisolo moko ya Biblia
oyo Makomami emonisi te ntina
ya kosala bongo.” Biblia elobi te
ete bingumba ya ekimelo ese-
ngelaki komonisa eloko moko
monene na mikolo ezali koya.
Yango wana, lisolo oyo mpe oyo
elandi elobeli nde mateya oyo
bakristo bakoki kozwa na ebo-
ngiseli ya bingumba yango.

Mateya to ndimbola
ya elilingi?



báboma ye te, asengelaki kok�ta na engu-
mba yango mpe kotikala kuna tii nganga-
nzambe monene akokufa. Ezalaki likambo
ya p�t�� te. Asengelaki kotika mosala, nda-
ko na ye, mpe bonsomi ya kosala mibe-
mbo.� (Talá maloba na nse ya lokasa.) (Mi-
tángo 35:25) Kasi ebongaki asala yango.
Soki alongwe na engumba yango na ndenge
na ye, akokaki komonisa ete mpo na ye ko-
boma moto ezali likambo te, mpe akokaki
kotya bomoi na ye na likama.

11 Lelo mpe, mosumuki oyo abongoli mo-
tema asengeli kosala mwa makambo mpo
Nzambe alimbisa ye. Asengeli kotika banze-
la ya mabe. Yango elimboli kokima likambo
nyonso oyo ekoki komema na masumu ya
minene. Ntoma Paulo alobelaki makambo
oyo bakristo ya Korinti oyo babongolakimo-
tema basalaki. Akomaki boye: “Mawa oyo
boyokaki eyokani na mokano ya Nzambe:
eboteli bino etingya makasi mpenza, ��, ko-
mip�tola, ��, nkanda, ��, kobanga, ��, mpo-
sa makasi, ��, molende, ��, kobongisama ya
mbeba!” (2 Bakorinti 7:10, 11) Soki tosali
nyonso oyo tokoki mpo na kotika masumu,
tokomonisaYehova ete toyokimpasimpo na
mabe oyo tosalaki mpe ete tozali kokanisa te
ete asengeli kaka koyokela biso mawa.

12 Makambo nini mokristo akoki kotika
mpo Yehova akoba koyokela ye mawa? Ase-
ngeli kondima kotika ata makambo oyo ase-
pelaka na yango soki ekoki kotinda ye asala
lisumu. (Matai 18:8, 9) Na ndakisa, soki ba-
ninga na yo batindaka yo osala makambo
oyo esepelisaka Yehova te, okokabwana na
bango te? Soki okokaka te koyeba k�p� to

� Na kolanda bato ya mayele ya Bayuda, emonani ete
libota ya mobomi ezalaki kokende na engumba ya ekime-
lo mpo na kofanda na ye.

11. Ndenge nini mokristo oyo abongoli motema
akomonisa ete azali na bot�ndi mpo na motema
mawa ya Nzambe?
12. Makambo nini mokristo asengeli kotika mpo
Yehova akoba koyokela ye mawa?

milangi boni ya masanga osengeli kom�la,
okoboya te makambo oyo ekoki komema yo
na kom�la mingi? Soki obundaka mpo na ko-
pekisa bamposa yamabeya kosangisa nzoto,
okoboya te bafilme, basite, mpe makambo
mosusu oyo ekoki kokómisa makanisi na yo
mbindo? Kobosana te ete ebongi tósala nyo-
nso mpo na kotosa mibeko ya Yehova. Ko-
yoka ete Yehova asundoli biso ezali lika-
mbo oyo eleki mabe. Mpe komona “motema
boboto” ya Yehova ezali likambo oyo eleki
malamu.—Yisaya 54:7, 8.

“ESENGELI KOZALA ESIKA YA KOKIMA”
13 Ntango mobomi ak�ti na engumba ya

ekimelo, azalaki lisusu na likama te. Yehova
alobaki ete bingumba yango “esengeli koza-
la esika ya kokima.” (Yosua 20:2, 3) Yeho-
va as�ngaki te ete mobomi asambisama lisu-
su mpo na likambo moko. Longola yango,
mozongisi mabe mpo na makila azalaki na
ndingisa te ya kok�ta na engumba yango
mpo na koboma ye. Na kati ya engumba ya
ekimelo, mobomi azalaki na libateli yaYeho-
va. Azalaki na bol�k� te. Akokaki kosala
mosala, kosalisa basusu, mpe kosalela Yeho-
va na kimya. Akokaki kozala na bomoi ya
esengo!

14 Basaleli mosusu ya Nzambe oyo basalá
masumuya minene bayokaka kaka ete bame-
má ngambo atako babongolá motema. Basu-
su kutu bamonaka ete Yehova akoki mpenza
te kobosana makambo oyo basalá. Soki yo
mpe oyokaka bongo, kitisá motema: yebá
ete soki Yehova alimbisi yo, alimbisaka mpe-
nza. Ezali na ntina te oyokaka kaka ete
omemi ngambo. Yango nde ekómelaki Da-
niel, oyo tolobelaki. Ntango bankulutu base-
mbolaki ye mpe basalisaki ye akóma lisusu
na lisosoli ya p�to, ayokaki motema ekiti

13. Mpo na nini mobomi akokaki kozala na kimya
mpe bomoi ya esengo na engumba ya ekimelo?
14. Mokristo oyo abongoli motema asengeli koye-
ba likambo nini?

mpenza. Alobi boye: “Natikaki koyoka loko-
la namemi ngambo. Soki lisumu elongwe,
elongwe. Kaka ndengeYehova alobi, azwaka
kilo na biso mpe abwakaka yango mosika na
biso. Okoki komona yango lisusu te.” Nsima
ya kok�ta na kati ya engumba ya ekimelo,
mobomi azalaki lisusu kobanga te ete mozo-
ngisi mabe mpo na makila akoya koboma
ye. Ndenge moko mpe, soki Yehova alimbi-
si masumu na biso, ezali na ntina te tóba-
nga ete akolobela yango lisusu to akopesa
biso etumbu mpo na yango.—Tángá Nze-
mbo 103:8-12.

15 Kutu, biso tozali na ntinamosusu ya mo-
nene ya kondima ete Yehova akoki koyokela
biso mawa. Nsima ya koloba ete azali “moto
ya mawa” mpo akokaki te kotosa Yehova na
ndenge ya kokoka, ntoma Paulo abakisaki:
“Nzambe azwa mat�ndi na nzela yaYesu Kri-
sto Nkolo na biso!” (Baroma 7:21-25) Ali-
ngaki koloba nini? Atako ntoma Paulo azala-
ki kobunda na bamposa na ye ya kosala

15, 16. Ndenge nini lisiko ya Yesu mpe mokumba
na ye ya Nganga-nzambe Monene etindaka yo
ondima mpenza ete Nzambe akoki koyokela yo
mawa?

masumu mpe asalaki masumu na kala, abo-
ngolaki motema.Yango wana, azalaki kondi-
ma ete Yehova alimbisá ye na nzela ya mbe-
ka ya lisiko ya Yesu. Lokola Yesu apesaki
lisiko, tokoki kozala na lisosoli ya p�to mpe
kimya ya motema. (Baebre 9:13, 14) Lokola
azali Nganga-nzambe Monene na biso, Yesu
“akoki mpe kobikisa mpenza bato oyo baza-
li kopusana epai ya Nzambe na nzela na ye,
mpo azali ntango nyonso na bomoi mpo na
kolobela bango.” (Baebre 7:24, 25) Na nta-
ngo ya kala, nganga-nzambe monene azalaki
kosalisa Bayisraele bándima eteYehova ako-
limbisa masumu na bango. Lokola Yesu aza-
li Nganga-nzambe Monene na biso, tozali na
ntina mosusu ya kondima ete Yehova akoki
‘koyokela biso mawa mpe komonisela biso
boboto monene ntango tozali na mposa ya
lisalisi.’—Baebre 4:15, 16.

16 Na yango, mpo na kokima epai ya Yeho-
va, tosengeli kondimela mbeka ya Yesu. Ko-
mona kaka te ete mbeka ya lisiko epesamaki
mpo na bato. Ndimá ete epesamaki mpe
mpo na yo. (Bagalatia 2:20, 21) Zalá na ko-
ndima eteYehova akoki kosalela mbeka ya li-
siko mpo na kolimbisa masumu na yo. Mpe
ndimá ete lisiko epesi yo elikya ya kozala na
bomoi ya seko. Mbeka ya Yesu ezali likabo
oyoYehova apesi yo!

17 Bingumba ya ekimelo esalisi biso tómo-
na motema mawa ya Yehova. Ebongiseli ya-
ngo oyo Nzambe atyaki eteyi biso ete bomoi
ezali mosantu. Emonisi mpe ndenge banku-
lutu bakoki kosalisa biso, ndenge ya komoni-
sa kobongola motema ya solosolo, mpe nti-
na oyo tokoki kondima mpenza ete Yehova
alimbisaka biso. Okimaka epai ya Yehova?
Esika mosusu koleka wana ezali te! (Nze-
mbo 91:1, 2) Na lisolo elandi, tokomona nde-
nge ebongiseli bingumba ya ekimelo ekoki
kosalisa biso tómekola Yehova, ndakisa ele-
ki monene ya bosembo mpe ya motema
mawa.

17. Mpo na nini tosengeli kokima epai ya Yehova?

Okoki kondima ete Yehova alimbisi yo
(Talá paragrafe 14-16)



YESU azalaki kolinga Mibeko ya Moize. Ezali likambo ya kokamwa te
mpo Mibeko yango eutaki epai ya Tata na ye, Yehova, Moto oyo aleki
ntina na bomoi yaYesu. Nzembo 40:8 esakolaki eteYesu akolinga mpe-
nza Mibeko ya Nzambe; elobaki: “Ee Nzambe na ngai, nasepeli kosala
mokano na yo, mpe mobeko na yo ezali na kati na ngai.” Na maloba
mpe na misala na ye, Yesu amonisaki ete Mibeko ya Nzambe ezali ya
kokoka, epesaka litomba mpe nyonso ekokisamaka.—Matai 5:17-19.

2 Na ntembe te, Yesu ayokaki mawa ntango amonaki ndenge bako-
meli ná Bafarisai bazalaki kosalela Mibeko ya Tata na ye na ndenge ya
mabe, mpe kobimisa yango lokola ezali mind�nd�. Alobaki na bango:
“Bopesaka moko ya bandambo zomi ya manti mpe ya aneti, mpe ya ku-
mini”; alingaki koloba ete bazalaki kotya likebi mingi na kotosa maka-
mbo ya mikemike ya Mibeko. Mabe ezalaki wapi? Yesu abakisaki: “Kasi
botyoli makambo ya Mibeko oyo ezali na ntina mingi, elingi koloba,
bosembo ná motema mawa ná kondima.” (Matai 23:23) Bafarisai ba-
kangaki ntina ya Mibeko te, mpe bazalaki kokanisa ete baleki basusu.

1, 2. (a) Ndenge nini Yesu azalaki kotalela Mibeko ya Nzambe? (b) Na ndenge
nini bakomeli ná Bafarisai basalelaki Mibeko na ndenge ya mabe?

Mekolá bosembo mpe
motema mawa ya Yehova

“Bósambisaka na bosembo ya solosolo;
mpe bómoniselanaka motema boboto mpe
motema mawa.”—ZEKARIA 7:9.

NZEMBO: 125, 88

OKOKI KOLIMBOLA?
��������������������������������������������������������������������������������������������������������������������������������

Ndenge nini tokoki komekola
motema mawa ya Yehova nta-
ngo es�ngi tólimbisa moto?

��������������������������������������������������������������������������������������������������������������������������������

Ndenge nini tokoki komonisa
ete totalelaka bomoi ndenge
Yehova atalelaka yango?

��������������������������������������������������������������������������������������������������������������������������������

Ndenge nini bankulutu base-
ngeli komekola bosembo ya
Yehova ntango bazali kosa-
mbisa mosumuki?

Kasi Yesu akangaki ntina ya Mibeko, ayebaki ete
etinda na yango mokomoko emonisaki bizaleli ki-
toko ya Yehova.

3 Biso bakristo tos�ngisami kotosa Mibeko ya
Moize te. (Baroma 7:6) Kasi mpo na nini Yehova
akomisaki Mibeko yango na Liloba na ye, Biblia?
Mpo alingi tóyeba mpe tósalela “makambo ya mi-
beko oyo ezali na ntina mingi,” elingi koloba mi-
tinda oyo esimbi Mibeko. Na ndakisa, mpo na
nini atyaki ebongiseli ya bingumba ya ekimelo?
Na lisolo oyo eleki, tozwaki mateya na makambo
oyo mobomi asengelaki kosala. Na lisolo oyo, to-
koyekola makambo oyo bingumba ya ekimelo
ezali koteya biso mpo na Yehova mpe ndenge
oyo tokoki komekola bizaleli na ye. Tokopesa bi-
yano na mituna misato: Ndenge nini bingumba ya
ekimelo emonisi motema mawa ya Yehova? Ezali
koteya biso nini mpo na ndenge oyo Nzambe ata-
lelaka bomoi? Mpe ndenge nini emonisi bosembo
na ye ya kokoka? Na likambo mokomoko, meká
komona ndenge okoki komekola Tata na biso ya
likoló.—Tángá Baefese 5:1.

BISIKA BINGUMBA YA EKIMELO EZALAKI
EMONISAKI MOTEMA MAWA YA NZAMBE

4 Yehova alingaki ete moto amona mpasi te
mpo na kokóma na bingumba motoba ya ekime-

3. Tokolobela nini na lisolo oyo?
4, 5. (a) Makambo nini ebongisamaki mpo mobomi
akóma nokinoki na engumba ya ekimelo, mpe mpo na
nini? (b) Yango ezali koteya biso nini mpo na Yehova?

lo. Ayebisaki Bayisraele bápona bingumba misa-
to na ngámbo moko ya Ebale Yordani, misato na
ngámbo mosusu. Mpo na nini? Mpo mobomi akó-
ma na moko ya bingumba yango nokinoki mpe na
p�t�� nyonso. (Mitángo 35:11-14) Banzela oyo
ezalaki komema na bingumba yango ezalaki nta-
ngo nyonso malamu. (Kolimbola Mibeko 19:3) Na
kolanda masolo ya kala ya Bayuda, ezalaki na bi-
lembo nzelanzela mpo na kosalisa babomi bámo-
na bingumba yango. Lokola bingumba ya ekime-
lo ezalaki na Yisraele, Moyisraele oyo abomi
moto kozanga ete akana yango azalaki na ntina te
ya koluka libateli na mboka mopaya, epai akoka-
ki kok�ta na losambo ya banzambe ya lokuta.

5 Kanisá naino: Yehova apesaki mobeko ete bá-
boma moto oyo abomi moto. Kasi soki moto abo-
mi na nko te, apesaki ye libaku ya komona mote-
ma mawa ya Nzambe mpe ya kozwa libateli. Moto
moko oyo alimbolaka makambo ya Biblia aloba-
ki: “Basalaki ete makambo nyonso ezala polele,
p�t��, mpe mind�nd� te.” Yehova azali te mosa-
mbisi moko ya motema mabe oyo alukaka kaka
ndenge ya kopesa basaleli na ye etumbu. Kasi,
“atondimpenza namotemamawa.”—Baefese 2:4.

6 Nzokande Bafarisai bazalaki kolinga koyokela
basusu mawa te. Na ndakisa, na kolanda bonk�k�
ya Bayuda, Bafarisai bazalaki koboya kolimbi-
sa moto oyo azongeli libunga moko mbala ko-

6. Bafarisai bazalaki komekola motema mawa ya Yeho-
va? Limbolá.

Bingumba
ya ekimelo:
ˇ Ezalaki na bisika

oyo ebongi (1)
ˇ Ezalaki na banzela

ya malamu (2)

Kedeshe

Shekeme

Hebrone

Golane

Ramote-gileade

Bezere

1 2



leka misato. Mpo na komonisa ete ezaleli na
bango ezalaki mabe, Yesu apesaki ndakisa ya
Mofarisai moko oyo azalaki kobondela pembeni
ya mok�ng�li-mpako moko. Mofarisai alobaki:
“Ee Nzambe, nat�ndi yo mpo nazali lokola bato
mosusu te, bab�t�li, bato bazangi boyengebene,
bato ya ekobo, to mpe lokola mok�ng�li-mpako
oyo.” Liteya nini Yesu alingaki kopesa? Bafarisai
“bazalaki kotalela bato mosusu ete bazali mpa-
mba,” mpe bazalaki komona ete ezali na ntina te
báyokela bango mawa.—Luka 18:9-14.

7 Mekolá Yehova, kasi Bafarisai te. Zalá na bo-
boto mpe monisáká motema mawa. (Tángá Ba-
kolose 3:13.) Salá ete bato bákakatanaka te mpo
na kos�nga yo bolimbisi. (Luka 17:3, 4) Omituna
boye: ‘Nalimbisaka basusu kozanga mind�nd�,
ata soki bapesi ngai mpasi mbala ebele? Nalukaka
mpenza kozongisa kimya na moto oyo asalaki
ngai mabe to apesaki ngai mpasi?’

8 Mpo na kolimbisa basusu, tosengeli kozala na
komitikisa. Bafarisai bazalaki kokanisa ete baleki
basusu, yango wana bazalaki kolinga kolimbisa
te. Kasi biso bakristo tosengeli ‘komona bamosu-
su ete baleki’ biso mpe kolimbisa bango na mote-
ma moko. (Bafilipi 2:3) Tómituna boye: ‘Na-
mekolaka Yehova mpe nazalaka na komikitisa?’
Soki tozali na komikitisa, ekozala mpasi te mpo
basusu bás�nga biso bolimbisi mpe tokolimbi-
sa bango kozanga kokakatana. Monisáká mote-
ma mawa nokinoki mpe kosilikaka mpambampa-
mba te.—Mosakoli 7:8, 9.

ZW
´
A BOMOI NA MOTUYA, MPE ‘NGAMBO YA
MAKILA ATA MOKO TE EKOKWELA YO’

9 Moko ya bantina ya libosoliboso ya bingumba
ya ekimelo ezalaki ya kobatela Bayisraele mpo
bázala te na ngambo ya makila ya moto oyo
azali na likambo te. (Kolimbola Mibeko 19:10)
Yehova alingaka bomoi, mpe ayinaka koboma

7, 8. (a) Ndenge nini okoki komekola motema mawa ya
Yehova? (b) Mpo nini tosengeli kozala na komitikisa mpo
na kolimbisa basusu?
9. Ndenge nini Yehova asalisaki Bayisraele bámona ete
bomoi ezali mosantu?

moto. (Masese 6:16, 17) Lokola azali Nzambe mo-
santu mpe ya sembo, ata soki moto abomi na nko
te, akokaki kolekisa yango kaka boye te. Ya solo,
bakokaki koyokela moto oyo abomi na nko te
mawa. Kasi asengelaki liboso koyebisa mikóló
ndenge makambo elekaki. Soki mikóló bamoni
ete abomaki na nko te, mobomi yango asengela-
ki kotikala na engumba ya ekimelo tii nganga-nza-
mbe monene akokufa. Yango ekokaki kolimbola
ete akolekisa bomoi na ye mobimba kuna. Ebo-
ngiseli yango ezalaki komonisa Bayisraele nyo-
nso ete bomoi ezali mosantu. Mpo na kokumisa
Mopesi-bomoi, basengelaki kosala nyonso oyo
bakoki mpo bátya bomoi ya basusu na likama te.

10 Kasi, bakomeli ná Bafarisai bamonisaki ete
bazwaka bomoi ya basusu na motuya te.Yesu alo-
baki na bango: “Bolongoli fungola ya boyebi; bino
moko bok�taki te, mpe baoyo bazalaki kok�ta bo-
kangelaki bango nzela!” (Luka 11:52) Yesu alinga-
ki koloba nini? Bakomeli mpe Bafarisai bazalaki
na mokumba ya kolimbwela bato Liloba ya Nza-
mbe mpe kosalisa bango bázwa bomoi ya seko.

10. Ndenge nini Yesu amonisaki ete bakomeli ná Bafari-
sai bazalaki kozwa bomoi ya basusu na motuya te?

Bato bakakatanaka te kos�nga
yo bolimbisi? Zalá na komitikisa
mpo bato bábanga te kosolola na yo
(Talá paragrafe 4-8)

Kasi bango balukaki nde kopekisa bato bálanda
Yesu, “Kapita ya bomoi.” (Misala 3:15) Na ndenge
yango, bazalaki komema bato na libebi. Bakome-
li mpe Bafarisai bazalaki bato ya lolendo mpe ba-
zalaki koluka kaka matomba na bango moko; ba-
zalaki na ntina ya bomoi ya basusu te. Bazalaki
mpenza mitema mabe!

11 Ndenge nini tokoki komekolaYehova mpe ko-
boya kokóma lokola bakomeli ná Bafarisai? To-
sengeli komemya bomoi mpe kozwa yango na
motuya. Ntoma Paulo asalaki yango na ndenge
alukaki kosakwela bato ebele mpenza nsango ma-
lamu ya Bokonzi. Yango wana alobaki: “Nazali
p�to na makila ya bato nyonso.” (Tángá Misa-
la 20:26, 27.) Kasi ntoma Paulo azalaki kosakola
kaka mpo na kokima ngambo ya makila to mpo
Yehova as�ngaki asala yango? Te. Azalaki kolinga
bato. Azalaki kozwa bomoi na bango na motuya,
mpe alingaki ete bázwa bomoi ya seko. (1 Bakori-
nti 9:19-23) Biso mpe tosengeli kotalela bomoi
ndenge Yehova atalelaka yango. Alingi bato nyo-
nso bábongola motemampo bábika. (2 Petro 3:9)
Mpo na komekolaYehova, tosengeli kolinga bato.
Motema mawa ekotinda biso tósakolaka na mole-
nde mpe yango ekopesa biso esengo.

12 Mpo tótalela bomoi ndenge Yehova atalelaka
yango, tosengeli mpe kozala na makanisi ebongi
na oyo etali komibatela na makama.Tosengeli ko-
tambwisa motuka mpe kosala mosala na bok�ngi,
ata ntango tozali kotonga, kobongisa, to kokende
na esika na biso ya losambo.Tóbosana te ete bato,
komibatela na makama, mpe bomoi ezali na nti-
na koleka mbongo to ntango. Nzambe na biso
asalaka ntango nyonso oyo ezali malamu; ebo-
ngi tómekola ye. Mingimingi bankulutu basenge-
li kokanisa ndenge ya komibatela na makama
mpe kobatela basusu. (Masese 22:3) Soki nkulu-

11. (a) Ndenge nini Paulo amonisaki ete atalelaka bomoi
ndenge Yehova atalelaka yango? (b) Nini ekosalisa biso
tómekola molende ya ntoma Paulo na mosala ya kosa-
kola?
12. Mpo na nini komibatela na makama ezali na ntina
mpo na basaleli ya Nzambe?

tu moko akundweli yo mobekomoko oyo etali ko-
mibatela na makama, yokelá ye. (Bagalatia 6:1)
Soki ozali kotalela bomoi lokolaYehova, ‘ngambo
ya makila ata moko te ekokwela yo.’

B
´
OSAMBISA “ENGEBENE
BIKATELI OYO WANA”

13 Yehova as�ngaki mikóló ya Yisraele bámeko-
la bosembo na ye. Ya liboso, mikóló basengelaki
koluka koyeba ndenge makambo nyonso elekaki.
Na nsima, basengelaki kotalela malamumalamu
mposa ya motema ya mobomi yango, makanisi na
ye, mpe makambo asalá kala mpo báyeba soki
esengeli komonisa motema mawa to te. Mikóló
basengelakimpe koluka koyeba sokimobomi aza-
laki koyina moto yango, yango wana abomaki ye.
(Tángá Mitángo 35:20-24.) Soki batatoli baza-
laki, esengelaki ata mibale báloba liboso bákate-
la mobomi etumbu.—Mitángo 35:30.

14 Nsima ya koyeba mpenza ndenge makambo
elekaki, mikóló basengelaki mpe kotalela moto
ye moko, kaka likambo asalaki te. Basengelaki
kozala na bososoli mpo bátalela likambo na bozi-
ndo mpe bámona mpo na nini likambo yango esa-
lemaki. Oyo eleki ntina, basengelaki kozala na eli-
mo santu ya Yehova mpo esalisa bango bámekola
bososoli, motema mawa, mpe bosembo na ye.
—Kobima 34:6, 7.

15 Bafarisai bazalaki na motema mawa te nta-
ngo bazalaki kosambisa. Bazalaki kotalela kaka li-
kambo oyomosumuki asali, kasi te bomoto na ye.
Ntango Bafarisai mosusu bamonaki Yesu azali ko-
lya na ndako ya Matai, batunaki bayekoli na ye:
“Mpo na ninimoteyi na bino azali kolya elongo na
bak�ng�li-mpako ná basumuki?” Yesu ayanola-
ki: “Bato ya nzoto kol�ng�n� bazalaka na mpo-
sa ya monganga te, kasi nde bato oyo bazali ko-
b�la. Boye bókende koyekola ntina ya maloba
oyo: ‘Nalingi motema mawa, kasi mbeka te.’

13, 14. Ndenge nini mikóló naYisraele bakokaki komeko-
la bosembo ya Yehova?
15. Na ndenge nini Yesu akesenaki na Bafarisai na nde-
nge ya kotalela basumuki?



Mpo nayaki kobenga bayengebene te, kasi basu-
muki.” (Matai 9:9-13) Yesu azalaki nde kok�te-
la basumuki? Te. Alingaki bábongola motema.
Yango nde likambo ya ntina na nsango oyo azala-
ki kosakola. (Matai 4:17) Yesu amonaki ete mwa
“bak�ng�li-mpako mpe basumuki” mosusu baza-
laki na mposa ya kobongwana. Bayaki na ndako
ya Matai kaka mpo na kolya te. Bazalaki wana
mpo balandaki Yesu. (Marko 2:15) Likambo ya
mawa, Bafarisai mingi bazalaki kotalela bato nde-
nge moko na Yesu te. Bazalaki kondima te ete
bato bakoki kobongwana, bazalaki komona ba-
ngo lokola basumuki oyo bazangi elikya. Nzoka-
nde, Yehova azalaka bongo te, amonisaka mote-
ma mawa mpe bosembo!

16 Lelo, bankulutu basengeli komekola Yeho-
va, Nzambe oyo “alingaka bosembo.” (Nze-
mbo 37:28) Ya liboso, basengeli koluka malamu-
malamu mpo na koyeba soki lisumu esalemaki
mpenza. Soki esalemaki, bakolanda malako ya Bi-
blia mpo na koyeba oyo bakosala. (Kolimbola Mi-
beko 13:12-14) Ntango bazali kosambisa, base-
ngeli kozala ek�ng� mpo na koyeba soki moto oyo
asali lisumu abongoli motema to te. Koyeba ya-
ngo ezalaka ntango nyonso p�t�� te. Kobongola
motema eyebanaka na ndenge oyo mosumuki
azali kotalela likambo oyo asalaki mpe oyo ezali
na motema na ye. (Emoniseli 3:3) Mosumuki ase-
ngeli kobongola motema mpo amona motema
mawa ya Nzambe.�—Talá maloba na nse ya lo-
kasa.

17 Yehova ná Yesu bayebaka makanisi ya moto
mpe mayoki na ye mpo bakoki kotánga mitema.
Kasi bankulutu bakoki kotánga mitema te. Na
yango, soki ozali nkulutu, ndenge nini okoki ko-
yeba soki moto abongoli mpenza motema? Ya
liboso, s�ngáYehova bwanya mpe bososoli. (1 Ba-

� Talá “Mituna ya batángi” na Lin�́ngi ya Mos�nz�li
ya 15/09/2006 lokasa 30.

16. Bankulutu oyo bazali kosambisa basengeli koluka ko-
yeba nini?
17, 18. Ndenge nini bankulutu bakoki koyeba soki moto
abongoli mpenza motema? (Talá elilingi ya ebandeli.)

konzi 3:9) Ya mibale, salelá Liloba ya Nzambe
mpe mikanda ya moombo ya sembo mpo esali-
sa yo oyeba bokeseni kati na “mawa ya mokili”
mpe “mawa oyo eyokani na mokano ya Nzambe,”
elingi koloba kobongola motema ya solosolo.
(2 Bakorinti 7:10, 11) Talá ndenge Biblia elobe-
li baoyo babongolaki motema mpe baoyo ba-
bongolaki motema te, mpe talelá ndenge oyo
bamiyokaki, makanisi na bango, mpe ndenge oyo
basalaki.

18 Ya misato, talelá bomoto ya moto oyo asali li-
sumu, kaka te mabe oyo asali. Mpo na nini akómi
bongo? Mpo na nini azwaki ekateli moko boye?
Mikakatano nini ekómeli ye mpe esika nini mako-
ki na ye esuki? Biblia esakolaki ete Yesu, Moko-
nzi ya lisangá, “akosambisa te na kolanda kaka
oyo ekomonana na miso na ye, mpe akopamela te
na kolanda kaka likambo oyo matoi na ye eyoki.
Mpe akosambisa na boyengebene mpenza bato
oyo bazangá, mpe akopamela na kolongobana
mpo na bolamu ya bato ya komikitisa oyo bazali
na mabele.” (Yisaya 11:3, 4) Bankulutu,Yesu atye
bino mpo bóbatela lisangá na ye mpe akosalisa
bino bósambisa na bosembo mpe na motema
mawa. (Matai 18:18-20) Tozali mpenza na bot�-
ndi ndenge tozali na bankulutu oyo babatelaka
biso! Basalisaka mpe biso tómonisa bosembo
mpe motema mawa.

19 Mibeko ya Moize ezali na “makambo ya eba-
ndeli ya boyebi mpe ya solo.” Eteyaka biso maka-
mbo etali Yehova mpe mitinda na ye. (Baro-
ma 2:20) Na ndakisa, bingumba ya ekimelo eteyi
bankulutu ndenge ya ‘kosambisa na bosembo ya
solosolo’ mpe eteyi biso nyonso tómoniselanaka
“motema boboto mpe motema mawa.” (Zeka-
ria 7:9) Ata soki tos�ngisami te kolanda Mibeko
ya Moize, tóyeba eteYehova abongwani te. Bose-
mbo mpe motema mawa ezali na ntina mingi na
miso na ye. Ezali mpenza libaku malamu kosa-
mbela Nzambe ya boye. Na yango mekolá bizale-
li na ye mpe okozwa libateli na ye!

19. Likambo nini oyo etali bingumba ya ekimelo okani ko-
salela?

BANDA kala, bambeka ezalaka na ntina mingi na
losambo ya solo. Bayisraele bazalaki kopesa ba-
mbeka ya banyama; bakristo bapesaka “mbeka ya
lisanzoli.” Kasi, ezali na bambeka ya lolenge mo-
susu oyo esepelisaka Nzambe. (Baebre 13:15, 16)
Bambeka yango epesaka esengo mpe ememaka
mapamboli, ndenge bandakisa oyo elandi emoni-
si yango.

Hana, mwasi moko ya sembo ya ntango ya kala,
azalaki mpenza na mposa ya mwana mobali kasi
azalaki kobota te. Ayebisaki Yehova na libondeli
ete soki aboti mwana mobali ‘akopesa ye epai ya
Yehova mikolo nyonso ya bomoi na ye.’ (1 Sa-
mwele 1:10, 11) Na nsima, Hana akómaki na zemi,
abotaki mwana mobali mpe bapesaki ye nkombo
Samwele. Ntango kaka Samwele akilisamaki ma-
b�l�, Hana amemaki ye na Tabernakle, kaka nde-
nge alakaki. Yehova apambolaki Hana mpo na eli-
mo na ye ya komipimela. Azwaki lisusu libaku ya
kobota bana mitano, mpe Samwele akómaki mo-
sakoli mpe azalaki moko ya bato oyo bakomaki
Biblia.—1 Samwele 2:21.

Lokola Hana mpe Samwele, bakristo lelo
tozali na libaku ya kosalela bomoi na biso
mpo na komipesa na mosala ya Mozalisi na
biso. Yesu alakaki ete Yehova akopesa biso
mbano monene ntango nyonso oyo tomipi-
meli makambo mpo na losambo na Ye.—Ma-
rko 10:28-30.

Na si�kl� ya liboso, mokristo moko na nkombo
Dorkasi atondaki “na misala ya malamu mpe na
makabo ya motema mawa” oyo azalaki kopesa
mpo na kosunga basusu. Kasi, “azwaki maladi
mpe akufaki”; yango epesaki mpasi na lisangá.

Ntango bayekoli bayokaki ete Petro azalaki mosi-
ka te, bas�ngaki ye aya nokinoki. Kanisá esengo
na bango ntango Petro ayaki mpe asekwisaki
Dorkasi; ye moto ya liboso oyo ntoma moko ase-
kwisaki. (Misala 9:36-41) Nzambe abosanaki te
bambeka ya Dorkasi. (Baebre 6:10) Ezaleli na ye
ya kokaba ekomamaki na Liloba ya Nzambe mpo
tómekola ndakisa na ye ya malamu.

NtomaPaulompe atiká ndakisa malamu na oyo
etali kopesa ntango na ye mpe kotyela basusu li-
kebi. Akomelaki bakristo ya Korinti ete: “Kasi
ngai, na esengo koleka, nakopesa biloko na ngai
nyonso mpe nakopesama mobimba mpo na mili-
mo na bino.” (2 Bakorinti 12:15) Paulo amona-
ki ete komipesa mpo na basusu epesaka esengo
mingi, kasi na koleka, ememaka mapamboli yaYe-
hova.—Misala 20:24, 35.

Ezali polele eteYehova asepelaka soki tozali ko-
salela ntango mpe makasi na biso mpo na mato-
mba ya Bokonzi mpe kosalisa bandeko. Kasi eza-
li nde na lolenge mosusu oyo tokoki kopesa
mab�k� na mosala ya kosakola Bokonzi? ��! Lo-
ngola misala oyo emonisaka bolingo, tokoki ko-
kumisaYehova soki tozali kotya makabo. Makabo
yango esalisaka na mosala ya kosakola na mokili
mobimba, na ndakisa kosalisa bamision�r� mpe
bandeko oyo bazali na mosala ya ntango nyonso.
Esalisaka mpe mpo na kobongisa mpe kobongola
mikanda mpe kobimisa bavideo, kosalisa bande-
ko oyo bazwi makama, mpe kotonga Bandako ya
Bokonzi. Tóbosana te ete moto oyo akabaka ako-
pambwama. Lisusu, ntango topesaka Yehova bi-
loko na biso ya motuya, tokumisaka ye.—Mase-
se 3:9; 22:9.

Moto oyo
akabaka
akopambwama

Ndenge ezalaki na mikolo ya nto-
ma Paulo, lelo mpe bandeko mi-
ngi ‘babombaka mwa eloko pembe-
ni,’ elingi koloba babongisaka mwa
mbongo mpe batyaka yango na ba-
k�si ya makabo oyo bakomá “Mosa-
la ya kosakola na mokili mobimba.”
(1 Bakorinti 16:2) Sanza na sanza,
masangá etindaka makabo yango
na biro ya filiale ya Batatoli ya Yeho-
va ya mboka na bango. Okoki mpe
kotinda likabo na yo ya mbongo
mbala moko na “Association ‘Les
Témoins de Jéhovah,’” to na biro
ya filiale oyo ekambaka mosala na
mboka na bino. Mpo oyeba nkombo
ya association oyo Batatoli ya Yeho-
va ya mboka oyo ofandi basalelaka,
bengá biro ya filiale. Okoki komo-
na adr�si na yango na site na biso
jw.org.

MAKABO
˙ Okoki kosalela karte na yo ya ba-

nki, na ordinat�r� to na apar�-
yi mosusu, mpo na kotinda likabo
na yo mbala moko na banki. Okoki
mpe kosalela chèque. Na bafiliale
mosusu, moto akoki kotinda lika-
bo na nzela ya site na biso jw.org.

˙ Okoki mpe kotinda mpenza mbo-
ngo mbala moko. Osengeli koko-
ma mwa mokanda oyo emonisi
ete mbongo yango ezali likabo.

NDENGE MOSUSU YA KOPESA
Longola kopesa makabo ya mbo-

ngo, moto akoki kopesa makabo na
ndenge mosusu mpo mosala ya Bo-
konzi na mokili mobimba ekende li-
boso. Ata soki oponi kopesa na

ndenge nini, bengá to komelá libo-
so biro ya filiale ya mboka na bino
mpo oyeba soki basalelaka lolenge
yango ya kopesa makabo. Lokola
esengeli kolanda mibeko ya mbo-
ka, ezali na ntina mingi osolola na
bapesi-toli na makambo ya mpa-
ko mpe ya mibeko mpo oyeba nde-
nge malamu ya kopesa likabo na yo.
Talá ndenge yango ya kopesa.
Asiranse mpe pasyo: Okoki kokoma
nkombo “Association ‘Les Témoins
de Jéhovah,’” to nkombo ya asso-
ciation oyo Batatoli ya Yehova basa-
lelaka na mboka na bino, mpo ezwa
mbongo na yo ya asiranse to ya pa-
syo soki okufi.

K�nti na banki: Okoki kos�nga ete
soki okufi, bápesa mbongo na yo
oyo ezali na banki na “Association
‘Les Témoins de Jéhovah,’” to na
association oyo Batatoli ya Yehova
basalelaka na mboka na bino, na
kolanda mibeko ya banki ya mbo-
ka na bino.
Lotomo ya kozwa mbongo: Soki
otyaki mbongo na kompanyi moko
mpe esengeli kopesaka yo bene-
fisi, okoki kotya yango na nkombo
“Association ‘Les Témoins de Jého-
vah,’” to na nkombo ya association
oyo Batatoli ya Yehova basalelaka
na mboka na bino. Soki ozali na lo-
tomo ya kozwa mbongo na kompa-
nyi moko mpo yo mpe otyaki mbo-
ngo mpo kompanyi yango ebanda
kobimisa benefisi, okoki kopesa as-
sociation yango lotomo ya kozwa
mbongo lokola likabo mpenza to ko-
koma mpo na koloba ete nsima ya
liwa na yo, association ya Batatoli

ya Yehova ezali na lotomo ya kozwa
yango.

Kopesa lopango to ndako: Okoki
kopesa ndako to lopango na yo lika-
bo mbala moko, to soki ezali ndako
oyo ofandi, okobatela lotomo ya ko-
salela yango ntango ozali naino na
bomoi, association ya Batatoli ya Ye-
hova ekozwa lotomo ya kot�ka ya-
ngo nsima ya liwa na yo.

Testama: Okoki kopesa “Association
‘Les Témoins de Jéhovah,’” to asso-
ciation oyo Batatoli ya Yehova basa-
lelaka na mboka na bino, ndako to
mbongo na nzela ya mokanda ya ko-
zwa libula to testama oyo endima-
mi na mibeko, to okoki kopesa asso-
ciation lotomo ya kozwa biloko oyo
okotika. Soki osali bongo, Leta akoki
kokitisa mpako oyo ofutaka mpo na
biloko yango.

Mpo na kopesa likabo na yo nde-
nge tolobeli, esengeli kobongisa
makambo liboso. Na nzela ya kope-
sa makabo ndenge wana, bato mi-
ngi basalisi mpo mosala na biso ya
kosakola mpe ya kosunga bato na
mokili mobimba ekende liboso, mpe
ekoki kosala ete Leta as�nga moto
mpako mingi te mpo asalelaki mbo-
ngo na ye mpo na misala oyo ezala-
ki kosunga bato nyonso

Mpo na koyeba makambo mosu-
su, kende na jw.org mpe na nse ya
lokasa, finá esika bakomi “Kope-
sa likabo mpo na mosala na biso
na mokili mobimba,” to komelá biro
ya filiale.

NDENGE YA KOPESA MAKABO MPO NA
MOSALA YA BOKONZI NA MOKILI MOBIMBA



NTOMA Paulo akomelaki bakristo ya Kolose ntango azalaki na
bol�k� na Roma na mobu soki 60 to 61. Amonisaki ntina oyo ba-
sengelaki kozala na “bososoli ya elimo,” elingi koloba likoki ya
kotalela makambo lokola Yehova. (Bakolose 1:9) Ntoma Paulo
alobaki: “Nazali koloba yango mpo moto moko te akosa bino na
maloba ya kondimisa. Bókeba: mbala mosusu moto moko akoki
komema bino lokola nyama na ye ya kolya na nzela ya filozofi
mpe na bokosi ya mpambampamba na kolanda mimeseno ya
bato, na kolanda makambo mikemike ya mokili kasi na kolanda
Kristo te.” (Bakolose 2:4, 8) Na nsima Paulo amonisaki ntina oyo
makanisi mosusu ya bato ezali mabe kasi bato mingi balingaka
yango. Na ndakisa, makanisi yango mosusu ekoki kotinda bato
bámona ete bazali na mayele to bazali malamu koleka basusu.Ya-
ngo wana, Paulo akomaki mokanda na ye mpo na kosalisa bande-
ko báboya makanisi ya mokili mpe makambo ya mabe.—Bakolo-
se 2:16, 17, 23.

1. Makambo nini ntoma Paulo akomelaki bakristo ya Kolose? (Talá elilingi
ya ebandeli.)

Bwaká makanisi ya mokili
“Bókeba: mbala mosusu moto moko akoki komema bino
lokola nyama na ye ya kolya na nzela ya filozofi mpe na
bokosi ya mpambampamba . . . ya mokili.”
—BAKOLOSE 2:8.

NZEMBO: 38, 31

OKOPESA EYANO NINI?
��������������������������������������������������������������������������������������������������������������������������������

Toli nini ntoma Paulo apesaki
mpo na makanisi ya mokili?

Wapi ndakisa moko ya ma-
kanisi ya mokili, mpe ndenge
nini tokoki kobwaka yango?

Lisolo oyo esalisi yo na nini?

2 Bato oyo bazalaka na makanisi ya moki-
li balandaka mitinda ya Yehova te, mpe soki
tokebi te, makanisi na bango ekoki moke-
moke kotinda biso tótyela lisusu bwanya ya
Nzambemotema te. Makanisi ya mokili eko-
ki kok�tela biso nyonso, na nzela ya televi-
zyo, Internet, na mosala, to na kelasi. Toko-
ki kosala nini mpo makanisi yango ek�tela
biso te? Na lisolo oyo tokolobela bandakisa
mitano ya makanisi ya mokili, mpe tokomo-
na ndenge ya kobwaka yango.

TOSENGELI KONDIMELA
NZAMBE?

3 “Nakoki kozala moto malamu ata
soki nandimelaka Nzambe te.” Lelo oyo
na mikili mingi, bato bandimaka likanisi ya-
ngo. Ntango mosusu bato oyo bazali koloba
bongo bakanisá na mozindo te mpo na ko-
yeba soki Nzambe azalaka, kasi basepelaka
kaka ndenge bamiyokaka ete bazali na bo-
nsomi ya kosala oyo balingi. (Tángá Nze-
mbo 10:4.) Basusu bakanisaka ete bakomo-
nana bato ya mayele soki balobi: “Nakoki
kozala na bizaleli malamu ata soki nandime-
laka Nzambe te.”

4 Ebongi mpenza kondima ete Mozalisi
azalaka te? Bato mosusu babulunganaka
soki baluki eyano na siansi. Nzokande eya-
no ya solo ezali mpasi te. Ndako ekoki kobi-
ma kaka yango moko? Ata moke te! Moto
nde asengeli kotonga yango. Nzokande, bi-
kelamu ya bomoi ekamwisaka mingi koleka
ata ndako ya ndenge nini. Ata mwa selile ya
moke ekoki kobimisa baselile mosusu kaka
ya ndenge wana, kasi ndako moko ekoki ko-
bimisa bandako mosusu te. Yango emonisi
ete baselile ekoki kobomba bansango mpe

2. Mpo na nini tokolobela bandakisa ya makanisi
ya mokili?
3. Likanisi nini bato mingi balingaka, mpe mpo na
nini?
4. Tokoki koloba nini mpo na kosalisa moto oyo
andimaka te ete Mozalisi azalaka?

kolekisa yango na baselile mosusu ya sika
mpo baselile mosusu ebima. Nani akelá ba-
selile na likoki ya kosala bongo? Biblia eya-
noli: “Ndako nyonso etongamaka na moto,
kasi oyo atongá biloko nyonso ezali Nza-
mbe.”—Baebre 3:4.

5 Tokoki koloba nini mpo na likanisi oyo
elobaka ete tokoki koyeba oyo ezali mala-
mu kozanga ete tóndimela Nzambe? Bi-
blia emonisi ete ata bato oyo bandimelaka
Nzambe te bakoki kozala na bizaleli ya ma-
lamu. (Baroma 2:14, 15) Na ndakisa, moto
akoki komemya mpe kolinga baboti na ye.
Kasi, soki atosaka mibeko ya Nzambe te,
akoki kozwa bikateli ya mabe mpenza. (Yi-
saya 33:22) Lelo oyo, bato mingi ya bososo-
li bandimi ete esengeli Nzambe asalisa biso
mpo na kosilisa mikakatano minene oyo
ezali na mokili. (TángáYirimia 10:23.) Ya-
ngo wana, tókanisa ata moke te ete tokoki
koyeba oyo ezali malamu kozanga ete tóndi-
mela Nzambe mpe kozanga ete tótosa mibe-
ko na ye.—Nzembo 146:3.

TOZALI NA MPOSA
YA LINGOMBA?

6 “Moto akoki kozala na esengo ata
soki mangomba ezali te.” Bato mingi ba-
monaka ete mangomba ezali motungisi mpe
ezali na ntina te. Lisusu, mangomba ebele
eteyaka lifelo ya m�t�, es�ngaka bato mbo-
ngo na makasi, to mpe epesaka bato ya po-
litiki mab�k�. Ezali likambo ya kokamwa te
soki bato mingi bazali koloba ete bakoki ko-
zala na esengo soki mangomba ezali te!
Bamosusu bakoki koloba, “Nalingaka Nza-
mbe, kasi nalingaka kozala na lingomba
moko te.”

5. Tokoki koloba nini mpo na likanisi oyo elobaka
ete tokoki koyeba oyo ezali malamu kozanga ete
tóndimela Nzambe?
6. Likanisi nini bato bazalaka na yango mpo na
mangomba?



22 LIN
´
�NGI YA MOS�NZ�LI

7 Moto akoki mpenza kozala na esengo
soki lingomba ezali te? Ya solo, moto akoki
kozala na esengo soki mangomba ya lokuta
ezali te. Kasi moto moko te akoki mpenza
kozala na esengo kozanga ete azala moninga
ya Yehova, “Nzambe ya esengo.” (1 Timo-
te 1:11) Makambo nyonso oyoYehova asala-
ka esalisaka basusu. Biso basaleli na ye to-
zali na esengo mpo tolukaka mpe kosalisa
basusu. (Misala 20:35) Na ndakisa, kanisá
ndenge losambo ya solo ekoki kosalisa li-
bota ezala na esengo. Elakisaka biso nde-
nge ya kozala sembo epai ya molongani
mpe komemya ye, kob�k�la bana bázala na
botosi, mpe ndenge ya kolinga bato ya li-
bota na biso. Na yango, losambo ya solo
esalisaka basaleli ya Yehova básala elongo
na kimya na kati ya lisangá mpe bázala
na bolingo kati na bango.—Tángá Yisa-
ya 65:13, 14.

8 Sikoyo, moto akoki mpenza kozala na
esengo soki asalelaka Nzambe te? Nini epe-
saka bato esengo? Bato mosusu basepelaka
na mosala na bango, masano to na komina-
nola. Basusu bayokaka esengo soki bazali
kosalisa libota mpe baninga na bango. Ata-
komakambowana esepelisaka, ezali na lika-
mbo oyo epesaka esengo koleka. Biso bato
tokeseni na banyama mpo tozali na likoki ya
koyeba Nzambe mpe kosambela ye. Asalá
biso mpo tózala na esengo ntango tozali ko-
sambela ye. (Tángá Matai 5:3.) Na nda-
kisa, toyokaka esengo mpe tolendisamaka
ntango tokutani na bandeko na biso mpo na
kosambela Yehova. (Nzembo 133:1) Toyo-
kaka mpe esengo ndenge tozali na lisangá ya
bandeko na mokili mobimba, tozali na bo-
moi ya p�to, mpe elikya kitoko mpo na mi-
kolo ezali koya.

7. Ndenge nini losambo ya solo ekoki kopesa yo
esengo?
8. Ndenge nini Matai 5:3 ekoki kosalisa biso tóye-
ba nini mpenza epesaka esengo?

TOZALI NA MPOSA YA MIBEKO?
9 “Kosangisa nzoto na moto oyo aza-

li molongani na yo te ezali mabe na
nini?” Bato bakoki koloba na biso: “Mpo na
nini makambo makasi boye? Sepelisá nzo-
to.” Kasi, Liloba ya Nzambe epekisi pite.�
(Talá maloba na nse ya lokasa.) (Tángá
1 Batesaloniki 4:3-8.)Yehova azali na loto-
mo ya kotyela biso mibeko mpo ye nde ake-
lá biso. Alobi ete kaka mobali ná mwasi oyo
babalaná nde bapesami nzela ya kosangisa
nzoto.Yehova apesaka biso mibeko mpo ali-
ngaka biso. Ayebi ete soki totosi yango, to-
kozala na bomoi ya malamu. Bato ya libota
oyo batosaka mibeko ya Nzambe balingana-
ka mingi, bapesanaka limemya mpe bazala-
ka na kimya. Kasi Nzambe akopesa etumbu
na baoyo bayebi mobeko na ye kasi baboya-
ka kotosa yango.—Baebre 13:4.

10 Biblia eteyaka biso ndenge ya kokima
pite. Tosengeli kokeba na makambo oyo to-
talaka.Yesu alobaki: “Moto nyonso oyo aza-
li kokoba kotala mwasi tii ayoki ye mposa
asali na ye ekobo na motema. Soki liso na yo
ya mobali ezali kob�tisa yo libaku, pikolá
yango mpe bwaká yango mosika na yo.”
(Matai 5:28, 29) Na yango, tosengeli ko-
boya pornografi mpe miziki ya mbindo.
Ntoma Paulo akomaki: “Bóboma binama ya
nzoto na bino ya mabele na likambo ya
pite.” (Bakolose 3:5) Tosengeli mpe kokeba

� Mabongoli mosusu ya Biblia etyaka bav�rs� oyo na
Yoane 7:53–8:11, kasi yango ezalaki te na makomi ya
ebandeli ya Biblia. Bato mosusu batángaki bav�rs� ya-
ngo mpe balobaki ete kaka moto oyo azangi lisumu nde
akoki kosambisa moto oyo asali ekobo. Kasi mobeko oyo
Nzambe apesaki Bayisraele elobaki: “Soki bakuti mobali
azali kolala na mwasi oyo azali na nkolo na ye, bango mi-
bale basengeli kokufa elongo.”—Kolimbola Mibeko 22:22.

9. (a) Ndenge nini bato mingi batalelaka kosangi-
sa nzoto? (b) Mpo na nini Liloba ya Nzambe epeki-
si kosangisa nzoto na moto oyo azali molongani na
yo te?
10. Ndenge nini mokristo akoki kokima pite?

na makambo oyo tokanisaka mpe tolobaka.
—Baefese 5:3-5.

TOSENGELI KOMIPESA NA MOSALA YA
MBONGO MINGI NA MOKILI?

11 “Mosala ya mbongo mingi epesaka
moto esengo.” Bato bakoki koyebisa biso
tópesa ntango mpe makasi na biso na mosa-
la ya mbongo, mingimingi mosala oyo eko-
ki kopesa biso lokumu, bokonzi mpe mbo-
ngo mingi. Lokola bato mingi bakanisaka
ete mosala ya mbongo mingi nde epesaka
esengo, biso mpe tokoki kobanda kokanisa
bongo.

12 Ezali solo ete mosala oyo epesaka loku-
mu mpe bokonzi ekopesa yo mpe esengo?
Te. Kanisá likambo oyo: Satana alingaki ko-
kóma na nguya mpe lokumu. Tokoki koloba
ete azwá yango. Nzokande, azalaka nkanda-
nkanda, azali na esengo te. (Matai 4:8, 9;
Emoniseli 12:12) Kasi, kanisá ndenge tozala-
ka na esengo ntango tosalisi basusu báyeba
Nzambe mpe makambo kitoko oyo alaki.
Mosala moko te na mokili oyo ekoki kopesa

11. Mpo na nini bato mosusu balingaka komipesa
na mosala ya mbongo mingi?
12. Mosala ya mbongo mingi epesaka mpenza
esengo?

esengo ya ndenge wana. Lisusu, mpo bázwa
mosala ya mbongo mingi, bato bawelanaka,
basalanaka mabe, to mpe bayokelaka basu-
su zuwa. Kasi bazalaka na esengo te. Bi-
blia elobi ete ‘balandaka mop�p�.’—Mosa-
koli 4:4.

13 Toboyi te, tosengeli kosala mpo na ko-
zwa eloko ya kobikela, mpe ezali mabe te ko-
zwa mosala oyo tolingi. Kasi mosala na biso
esengeli te kozala eloko eleki ntina na bo-
moi na biso. Yesu alobaki: “Moto moko te
akoki kozala moombo ya bankolo mibale;
mpo to akoyina oyo mpe akolinga mosusu,
to akokangama na oyo mpe akotyola mosu-
su. Bokoki te kozala baombo ya Nzambe
mpe ya Bom�ngo.” (Matai 6:24) Kosalela
Yehova mpe koteya basusu Biblia ekopesa
biso esengo mingi. Ntoma Paulo amonaki
yango. Ntango azalaki elenge, amipesaki na
koluka mosala ya lokumu mingi. Na nsima,
akómaki na esengo mpenza ntango amona-
ki ndenge bato bazalaki kondima nsango
ya Nzambe mpe ndenge ebongolaki bomoi
na bango. (Tángá 1 Batesaloniki 2:13,
19, 20.) Ezali ata na mosala moko te oyo

13. (a) Ndenge nini tosengeli kotalela mosala na
biso? (b) Nini epesaki ntoma Paulo esengo mpe-
nza?

Tozalaka na esengo
ntango tosalisaka
bato báyeba
Nzambe
(Talá paragrafe 12, 13)

ekoki kopesa biso esengo koleka kosalela
Yehova mpe koteya basusu makambo na ye.

TOKOKOKA KOSILISA
MIKAKATANO YA MOKILI?

14 “Bato bakoki kosilisa mikakatano
bango moko.” Mpo na nini bato mingi
basepelaka na likanisi yango? Soki ezalaki
solo, boye, tokozala na mposa ya litambwi-
si ya Nzambe te mpe tokoki kosala nyonso
tolingi. Mbala mosusu osilá koyoka bato ba-
zali koloba ete bitumba, mobulu, maladi
mpe bobola ekómi kosila. Lapolo moko elo-
baki boye: “Bomoi ya bato ezali kokóma ma-
lamu mpo bato balingi kokómisa mokili esi-
ka moko ya malamu koleka.” Ezali solo?
Bato bayebi sikoyo ndenge ya kosilisa mika-
katano ya mokili? Tótalela makambo yango.

15 Bato basilisi bitumba? Na etumba ya li-
boso mpe ya mibale ya mokili mobimba,
bato koleka milio 60 bakufaki. Na 2015
mpamba, bato milio 12 ná ndambo batikaki
bandako na bango mpo na bitumba to mi-
nyoko. Na yango, motángo ya bato oyo ba-
kimá bamboka na bango ekómi soki mi-
lio 65. Bongo mobulu? Ezali na bisika oyo
makambo mosusu ya mobulu ekiti. Nzoka-
nde, mobulu ya ndenge mosusu, na ndakisa
koyiba na nzela ya Internet, bitumba na kati
ya libota, misala ya terorisme, mpe kanyaka
ezali se komata. Bongo maladi? Ezali ya
solo ete bato bazwi nkisi mpo na bamaladi
mosusu. Kasi na 2013, lapolo moko elobaki
ete mbula na mbula, bato milio 9 oyo bako-
kisi naino mbula 60 te bazali kokufa na
maladi ya motema, ya b��ng�, ya kanser,
maladi ya mpema mpe diab�ti. Bongo bo-
bola? Banque mondiale elobaki ete na Afri-
ka mpamba, motángo ya bato oyo bazali

14. Mpo na nini bato mingi basepelaka na likanisi
oyo elobi ete bato bakoki kosilisa mikakatano ba-
ngo moko?
15. Mpo na nini tokoki koloba ete mikakatano eza-
li makasi mpenza na mokili?

na bobola makasi oyo ezalaki milio 280
na 1990, na 2012 ekómaki milio 330.

16 Makambo yango ekamwisaka biso te.
Lelo, bato ya moimi nde bazali kotambwisa
bibongiseli ya nkita mpeya politiki. Bato ya-
ngo bakoki te kosilisa bitumba, mobulu,
maladi mpe bobola. Kaka Bokonzi ya Nza-
mbe nde ekoki kosilisa yango. Kanisá maka-
mbo oyoYehova akosalela bato. Bokonzi na
ye ekolongola makambo nyonso oyo ebimi-
saka bitumba, lokola moimi, kanyaka, boli-
ngo ya ekólo, mangomba ya lokuta mpe Sa-
tana ye moko. (Nzembo 46:8, 9) Bokonzi ya
Nzambe ekolongola mobulu. Ata lelo, Bo-
konzi ezali koteya bamilio ya bato ndenge ya
kolingana mpe kotyelana motema. Guv�-
rnema moko te ekoki kosala yango. (Yisa-
ya 11:9) Mosika te, Yehova akosilisa maladi
mpe akokómisa bato nyonso bato ya koko-
ka. (Yisaya 35:5, 6) Akosilisa bobola mpe
akosala ete bato nyonso bázala na esengo
mpe na boyokani malamu na ye. Yango eza-
li na motuya koleka ata motángo boni ya
mbongo.—Nzembo 72:12, 13.

‘YEB
´
A NDENGE OYO

OSENGELI KOPESA EYANO’
17 Soki omoni lokola likanisi moko ya mo-

kili ezali komeka kondima na yo, luká koye-
ba oyo Biblia elobi na likambo yango. Sololá
yango na ndeko moko oyo ak�m�li. Kanisá
ntina oyo bato balingaka likanisi yango,
mpo na nini ezali mabe, mpe ndenge okoki
kobwaka yango. Tokoki komibatela na ma-
kanisi ya mokili soki tosali ndenge Paulo
alobaki: ‘Bókoba kotambola na bwanya li-
boso ya bato ya libándá . . . Bóyeba ndenge
oyo bosengeli kopesa moto mokomoko eya-
no.’—Bakolose 4:5, 6.

16. (a) Mpo na nini kaka Bokonzi ya Nzambe nde
ekoki kosilisa mikakatano ya mokili? (b) Yisaya ná
mokomi ya nzembo balobaki ete Bokonzi ya Nza-
mbe ekosala nini?
17. Ndenge nini okoki kobwaka makanisi ya mokili?



BAKRISTO oyo batyami mafuta na elimo bazali na elikya kito-
ko ya kokende kofanda na likoló. Ntoma Paulo abengaki elikya
yango “libonza ya kokende na likoló ndenge Nzambe abengi.”
(Bafilipi 3:14) Kuna, bakoyangela elongo na Yesu Kristo na Bo-
konzi na yempe bakosala elongo na ye mpo na kosalisa bato bá-
kóma bato ya kokoka. (Emoniseli 20:6) Ezali mpenza elikya ki-
toko! Bampate mosusu bakozwa libonza ya ndenge mosusu.
Bakofanda libela na libela na Paradiso awa na mabele, mpe eli-
kya yango epesaka bango esengo mpenza!—2 Petro 3:13.

2 Ntoma Paulo alingaki kosalisa baninga na ye bakristo oyo
batyami mafuta na elimo bátikala sembo mpe bázwa libonza.
Ayebisaki bango: “Bókoba kotya makanisi na bino na makambo
ya likoló.” (Bakolose 3:2) Basengelaki kotya makanisi na elikya

1, 2. (a) Libonza nini basaleli ya Nzambe bazali kozela? (b) Nini esalisaka
biso tótya miso na biso na libonza? (Talá elilingi ya ebandeli.)

Kotika eloko te
ezangisa yo libonza

“Moto moko te azangisa bino libonza.”
—BAKOLOSE 2:18.

NZEMBO: 122, 139

OKOPESA EYANO NINI?

Ndenge nini tokoki komibate-
la na bamposa ya mbindo?

Ndenge nini bolingo mpe
boboto ekoki kosalisa biso
tózwa libonza?

Tokoki kosala nini mpo
libota na biso mobimba
ezwa libonza?

na bango kitoko ya kokende likoló. (Bako-
lose 1:4, 5) Kokanisa mapamboli yaYehova
esalisaka basaleli nyonso ya Nzambe bátya
miso na libonza na bango, ezala ya likoló to
ya mabele.—1 Bakorinti 9:24.

3 Ntoma Paulo akebisaki mpe bakristo
na makama oyo ekokaki kozangisa bango
libonza. Na ndakisa, na mokanda na ye
epai ya Bakolose, alobelaki bakristo ya lo-
kuta oyo bazalaki koluka kosepelisa Nza-
mbe na nzela ya kolanda Mibeko ya Moize
na esika ya kondimela Kristo. (Bakolo-
se 2:16-18) Paulo alobelaki mpe makama
oyo ezali komonana tii lelo, oyo ekoki mpe
kopekisa biso tózwa libonza. Amonisaki
ndenge ya kot�m�la bamposa ya mbindo
mpe oyo tosengeli kosala ntango tozwani
matata na bandeko ya libota to ya lisangá.
Toli ya Paulo ekoki mpe kosalisa biso. Na
yango, tótalela makebisi oyo ezali na mo-
kanda na ye epai ya Bakolose.

BOM
´
A BAMPOSA

YA MBINDO
4 Nsima ya kokundwela bandeko na ye

elikya kitoko oyo bazalaki na yango, ntoma
Paulo akomaki: “Na yango, bóboma bina-
ma ya nzoto na bino ya mabele na likambo
ya pite, mbindo, mposa [makasi] ya kosa-
ngisa nzoto, mposa oyo eyokisaka mpasi,
mpe bilulela.” (Bakolose 3:5) Bamposa ya
mbindo ekoki kozala makasi mpenza mpe
kosala ete tóbebisa boyokani na biso naYe-
hova mpe tóbungisa elikya. Ndeko moko
oyo akweaki mpo na bamposa na ye ya
mbindo, mpe na nsima azongisamaki na li-
sangá alobi ete bamposa yango ekómaki
makasimpe “akokaki lisusu kokanga mote-
ma te tii asalaki lisumu.”

3. Ntoma Paulo akebisaki bakristo na makambo
nini?
4. Mpo na nini bamposa ya mbindo ekoki kozangi-
sa biso libonza?

5 Tosengeli kokeba mingimingi soki toza-
li na likambo oyo ekoki komema biso tóbu-
ka mibeko ya Yehova. Na ndakisa, ezali li-
kambo ya bwanya mwasi ná mobali oyo
balingani mpo na kobalana bámityela ba-
ndelo banda na ebandeli mpo na makambo
lokola kosimbana, kopesana bizi, mpe ko-
zala kaka bango mibale. (Masese 22:3) Ma-
kama mosusu ekoki kobima ntango okei
mobembo ya mosala to soki ozali kosala
elongo na moto oyo azali molongani na yo
te. (Masese 2:10-12, 16) Okoki kosala nini
mpo na komibatela? Monisá ete ozali Mo-
tatoli ya Yehova. Zalá na bizaleli malamu,
mpe kobosana ata mokolo moko te ete ko-
lulana na moto oyo azali molongani na yo
te ememaka na likama. Tosengeli mpe ko-
keba soki tozali mawamawa to tozali komi-
yoka ete tozali kaka biso moko. Tokoki
kozala na mposa moto moko atyela biso li-
kebi. Tokoki koyoka lokola tosuki tii toko-
ki kondima kaka moto nyonso. Yango eza-
li likama. Soki ekómi ete oyoka bongo,
kosala likambo moko te oyo ekopekisa yo
ozwa libonza. Luká lisalisi epai ya Yeho-
va mpe bandeko.—Tángá Nzembo 34:18;
Masese 13:20.

6 Mpo na koboma bamposa ya mbindo,
tosengeli koboya kominanola ya mbindo.
Lelo oyo, kominanola mingi ezali koku-
ndwela biso ndenge makambo ezalaki na
Sodoma mpe Gomora. (Yuda 7) Bato oyo
basalaka bafilme balingaka ete pite emona-
na lokola ezali mabe te mpe ezangi likama.
Yango wana, tosengeli ntango nyonso ko-
keba. Tokoki te kondima kominanola nyo-
nso oyo mokili ezali kobimisa. Tosengeli
kopona kominanola oyo ekopekisa biso te
kozwa libonza ya bomoi.—Masese 4:23.

5. Ndenge nini tokoki kokima makama?
6. Likambo nini tosengeli kobosana te ntango to-
zali kopona kominanola?

‘LAT
´
A’ BOLINGO MPE BOBOTO

7 Tozalaka na esengo ya kozala na kati ya
lisangá ya bokristo. Toyekolaka Liloba ya
Nzambe na makita, tolinganaka mpe tosa-
lisanaka. Yango esalisaka biso tókoba ko-
tya miso na libonza. Kasi na bantango mo-
susu, kozanga koyokana ekoki kobimisa
mikakatano na kati ya bandeko. Soki tosi-
lisi matata yango te, tokoki kobomba nka-
nda na motema.—Tángá 1 Petro 3:8, 9.

8 Tótika te ete nkanda ezangisa biso libo-
nza. Ntoma Paulo alimbolaki oyo bakristo
basengeli kosala; akomaki boye: “Lokola
bato oyo Nzambe aponi, basantu mpe ba-
ndeko ya bolingo, bólata bolingo ya mote-
ma oyo euti na mawa, boboto, elimo ya
komikitisa, motema p�t�� mpe motema
molai. Bókoba kokanga motema moto na
moto na makambo ya mosusu mpe koli-
mbisana na motema moko soki moko na
bino azali na likambo ná mosusu. Kaka
ndengeYehova alimbisaki bino na motema
moko, bino mpe bósala bongo. Kasi, lo-
ngola makambo nyonso wana, bólata boli-
ngo, mpo ezali ekanganeli ya kokoka mpo
na bomoko.”—Bakolose 3:12-14.

9 Bolingo mpe boboto ekoki kosalisa
biso tólimbisaka basusu. Soki tomoni ete
basali to balobi na biso likambo moko ya
mabe, tókanisa ntango oyo biso mpe tolo-
baki to tosalaki basusu likambo oyo ebo-
ngaki te, kasi balimbisaki biso. Na ntembe
te, tosepelaki mingi na bolingo mpe bobo-
to oyo bamoniselaki biso! (Tángá Mosa-
koli 7:21, 22.) Tozali na bot�ndi ndenge
Kristo azali kosangisa basambeli ya solo na
bomoko. (Bakolose 3:15) Biso nyonso toli-
ngaka Nzambe moko, tosakolaka nsango

7. Mikakatano nini ekoki kobima na lisangá?
8, 9. (a) Bizaleli nini ekosalisa biso tózwa libo-
nza? (b) Soki ndeko moko apesi biso nkanda, nini
ekoki kosalisa biso tóbatela kimya?

moko, mpe mikakatano na biso mingi eza-
li kaka ndenge moko. Soki tozali na bobo-
to, bolingo, mpe tozali kolimbisana, lisa-
ngá ekozala na bomoko mingi mpe tokotya
makanisi na biso na libonza.

10 Zuwa mpe ekoki kozangisa biso libo-
nza. Bandakisa ya Biblia emonisi ete zuwa
ezali likama mpenza. Na ndakisa, Kaina
ayokelaki Abele zuwa mpe abomaki ye.
Kora, Datane, mpe Abirame bayokelaki
Moize zuwa mpe batombokelaki ye. Moko-
nzi Saulo ayokelaki Davidi zuwa mpe alu-
kaki koboma ye. Liloba ya Nzambe elobi
solo ete: “Epai zuwa mpe kowelana ezali,
mobulu ná makambo nyonso ya mabe mpe
ezali wana.”—Yakobo 3:16.

11 Soki tosali nyonso mpo na komonisa
bolingo mpe boboto, ekozala mpasi tóyo-
kela basusu zuwa. Liloba ya Nzambe elobi:
“Bolingo ezali na motema molai mpe na
boboto. Bolingo ezali na zuwa te.” (1 Bako-
rinti 13:4) Mpo zuwa ekóma te moko ya
bizaleli na biso, tosengeli kosala nyonso
tótalelaka makambo lokola Yehova. Tose-
ngeli komona bandeko na biso lokola bina-
ma ya nzoto kaka moko, elingi koloba li-
sangá. Biblia elobi: “Soki enama moko
ekumisami, binama mosusu nyonso mpe
esepelaka elongo na yango.” (1 Bakori-
nti 12:16-18, 26) Na yango, soki likambo
moko ya malamu ekómeli ndeko na biso,
tósepela, tóyokela ye zuwa te. Kanisá nda-
kisa ya Yonatane, mwana ya Mokonzi Sau-
lo. Yonatane ayokaki zuwa te ntango Davi-
di nde aponamaki mpo na kozala mokonzi.
Kasi, alendisaki ye mpe apesaki ye mab�-
k�. (1 Samwele 23:16-18) Yo mpe okoki
komonisa boboto mpe bolingo lokola Yo-
natane?

10, 11. (a) Mpo na nini zuwa ezali likama? (b) To-
koki kosala nini mpo zuwa ezangisa biso libo-
nza te?

B
´
OZWA LIBONZA LIBOTA MOBIMBA

12 Soki moto nyonso na libota azali kosa-
lela mitinda ya Biblia, libota ekozala na ki-
mya, esengo mpe ekozwa libonza. Ntoma
Paulo apesaki toli ya bwanya mpo na mabo-
ta, alobaki: “Bino basi, bómikitisa liboso ya
mibali na bino, mpo ebongi bongo na kati
ya Nkolo. Bino mibali, bókoba kolinga basi
na bino mpe bóyokelaka bango nkanda ma-
kasi te. Bino bana, bótosaka baboti na bino
na makambo nyonso, mpo yango ezali ma-
lamu mingi na kati ya Nkolo. Bino batata,
bósilikisaka bana na bino te, mpo bál�mba
nzoto te.” (Bakolose 3:18-21) Na ntembe
te, toli yango ekoki kosalisa mingi ata lelo!

12. Toli nini ya Biblia ekoki kosalisa libota ezwa li-
bonza?

13 Mbala mosusu ozali na mobali oyo aza-
li Motatoli te. Okosala nini soki omoni ete
azali kosalela yo makambo ndenge esengeli
te? Okoki kosilika mpe koswanisa ye, kasi
yango ekobongisa nde makambo? Ata soki
olongi na maloba, yango nde ekopesa ye
mposa ya kosambela Yehova? Mbala mosu-
su te. Kasi, soki ozali komemya ye mpo aza-
li mokonzi ya libota, okoki kosalisa libota
na yo ezala na kimya mpe okopesa Yehova
lokumu. Ndakisa na yo ya malamu ekoki
ata kosala ete mobali na yo abanda kosa-
mbela Yehova, mpe bino mibale bokoki ko-
zwa libonza.—Tángá 1 Petro 3:1, 2.

13. Ndenge nini ndeko mwasi akoki kosalisa mo-
bali na ye oyo azali Motatoli te abanda kosambela
Yehova?

Tokoki kosala nini mpo mikakatano ya libota ezangisa biso libonza te?
(Talá paragrafe 13-15)

14 Mbala mosusu ozali na mwasi oyo asa-
mbelaka Yehova te. Okoki kosala nini soki
omoni ete atosaka yo te? Soki oluki komo-
nisa ye ete ozali mokonzi mpe ozali koga-
ngela ye, okanisi ete akobanda komemya
yo? Soki moke te! Nzambe alingi ete oli-
ngaka mwasi na yo, ndenge Yesu alingaka
lisangá. (Baefese 5:23) Yesu, mokonzi ya
lisangá, azalaka ntango nyonso na motema
molai mpe na bolingo. (Luka 9:46-48)
Soki omekoli Yesu, nsimayamikolo, mwasi
na yo akoki kobanda mpe kosalela Yehova.

15 Yehova ayebisi mibali ete: “Bino miba-
li, bókoba kolinga basi na bino mpe bóyo-
kelaka bango nkanda makasi te.” (Bakolo-
se 3:19) Mobali oyo alingaka mwasi na ye
apesaka ye lokumu. Ndenge nini? Ayokaka
makanisi na ye mpe amonisaka ye ete ma-
kanisi oyo apesi ezali na ntina. (1 Pe-
tro 3:7) Ata soki akoki te kosala ntango
nyonso oyo mwasi as�ngi, koyokela mwa-
si na ye ekoki kosalisa ye azwa bikateli
ya malamu koleka. (Masese 15:22) Mo-
bali oyo alingaka mwasi na ye as�ngaka
limemya na makasi te. Alingaka ete maka-
mbo oyo asalaka nde etinda mwasi ame-
mya ye. Ntango mobali azali kolinga mwa-
si na ye mpe bana, bakozala na esengo ya
kosalela Yehova mpe bakozwa libonza ya
bomoi.

BILENGE, B
´
OTIKA ELOKO TE

EZANGISA BINO LIBONZA!
16 Mbala mosusu ozali elenge mpe ozali

komona ete baboti bamityaka na esika na

14. Ndeko oyo mwasi na ye azali Motatoli te ase-
ngeli kosala nini soki mwasi yango amemyaka
ye te?
15. Ndenge nini mobali akoki komonisa ete alinga-
ka mwasi na ye?
16, 17. Soki ozali elenge, nini ekoki kosalisa yo
otombokela baboti na yo te?

yo te mpe bazali makambo makasi. Mbala
mosusu epesaka yo nkanda makasi mpe
ozali komituna soki osengeli kutu kosalela
Yehova. Kasi soki otiki Yehova, okomona
ete moto moko te na mokili alingaka yo ko-
leka baboti na yo oyo bazali bakristo mpe
baninga na yo na lisangá.

17 Kanisá naino: Soki baboti na yo base-
mbolaka yo te, okomituna te soki balinga-
ka yo mpenza? (Baebre 12:8) Ezali solo ete
bazali bato ya kokoka te, yango wana nde-
nge bapesaka yo disiplini ekoki kosilikisa
yo. Kotyela yango likebi te. Kasi, lukáká
koyeba ntina oyo balobi na yo to basali yo
likambo moko. Fandá kimya, mpe salá ma-
kasi otomboka te. Biblia elobi: “Moto nyo-
nso oyo apekisaka maloba na ye azali na
boyebi, mpe moto ya bososoli azali na eli-
mo ya kimya.” (Masese 17:27) Mityelá mo-
kano ya kokóma moto oyo ak�m�li, oyo
andimaka toli mpe azwelaka yango liteya
ata soki epesami ndenge nini. (Masese 1:8)
Kobosana ata moke te ete kozala na babo-
ti oyo balingakaYehova ezali likabo ya mo-
tuya. Balingi kosalisa yo mpo ozwa bomoi
ya seko.

18 Ezala tozali na elikya ya kokende na li-
koló to ya kofanda na paradiso awa na ma-
bele, biso nyonso tozali na elikya ya mala-
mu na mikolo ezali koya. Elikya na biso
ezali ya solo. Euti na elaka ya Mozalisi
ya mol�́ng�́ mobimba, oyo alobi: “Mabele
ekotonda na boyebi ya Yehova.” (Yisa-
ya 11:9) Mosika te moto nyonso akoteya-
ma na Nzambe. Ebongi tósala nyonso mpo
na kozwa libonza yango. Na yango, kanisá-
ká ntango nyonso oyo Yehova alaki yo,
mpe kotika eloko te ezangisa yo libonza
yango!

18. Mpo na nini ozali na ekateli ya kotya miso na li-
bonza?

NDEKO moko na nkombo Allen� alobi boye: “Li-
kanisi ya koya awa etungisaki ngai, nayebaki te
soki nakozwa baninga to bakondima ngai.” Allen
azali komesana na lisangá moko ya sika oyo ezali
na ntaka ya kilom�tr� koleka 1400, longwa esika
azalaki.

Soki yo mpe okendá na lisangá ya sika mbala
mosusu ozali komitungisa. Nini ekoki kosalisa yo
omesana? Okosala nini soki ozali komesana noki
te ndenge okanisaki? Ata soki okendá na lisangá
mosusu te, okoki kosala nini mpo na kosalisa bao-
yo bayei sika bámesana noki?

OYO OKOKI KOSALA MPO OMESANA MALAMU
Tozwá ndakisa: Ntango balongoli nzete mpo na

kolona yango esika mosusu, enyokwamaka. Soki
balongoli nzete moko na mabele, bakataka misisa
na yango mosusu mpo bázwa likoki ya komema ya-
ngo. Nsima ya kolona yango esika mosusu, nze-
te esengeli mbala moko kobota misisa ya sika.
Ndenge moko mpe, kokende na lisangá mosusu
ekoki kotungisa yo. Na lisangá ya kala, olonaki
“misisa” na ndenge ozwaki baninga mpe omesana-
ki na program� moko boye ya makambo ya elimo.
Sikoyo osengeli kobota misisa ya sika mpo omesa-
na na esika ya sika. Kosalela mitinda ya Biblia eko-
ki kosalisa yo. Tótala mwa mitinda yango mo-
susu.

Moto oyo atángaka Liloba ya Nzambe mokolo
na mokolo azali “lokola nzete oyo elonami pene
na mik�li ya mai, oyo epesaka mbuma na yango
na eleko na yango mpe oyo nkasa na yango ekau-
kaka te, mpe nyonso oyo azali kosala ekolonga.”
—Nzembo 1:1-3.

� Bankombo mosusu ezali ya bango te.

Ndenge kaka nzete ezalaka na mposa ya mai
mpo ekola malamu, mokristo mpe azali na mposa
ya Liloba yaNzambempo azala ntango nyonso ma-
kasi na elimo. Yango wana, kobá kotánga Biblia
mokolo na mokolo, mpe yanganáká na makita nyo-
nso. Batelá momeseno ya kosala losambo na kati
ya libota mpe boyekoli na yo moko. Makambo oyo
ozalaki kosala na lisangá ya kala mpo ozala maka-
si na elimo, kobá kosala yango mpe na lisangá ya
sika.
“Moto oyo amwangiselaka bato mosusu mai mi-
ngi, ye mpe bakomwangisela ye mai mingi.”
—Masese 11:25.
Okozwa makasi mpe okomesana noki soki ozali

kobima mingi na mosala ya kosakola. Nkulutu
moko na nkombo Kevin alobi: “Kos�nga mosala ya
mobongisi-nzela mosungi mwa moke nsima ya ko-
kóma na lisangá ya sika esalisaki ngai mingi ná
mwasi na ngai. Toumelaki te mpo na koyeba ba-
ndeko, babongisi-nzela, mpe teritware yango.” Ro-
ger, oyo alongwaki esika azalaki liboso mpe ake-
ndaki kofanda na esika oyo ezali na kilom�tr�
koleka 1600, alobi: “Mpo omesana malamu mpe-
nza na lisangá ya sika esengeli kobima mbala na
mbala na mosala ya kosakola. Lisusu, yebisá ba-
nkulutu ete okoki kosalisa na likambo nyonso, na
ndakisa na kotya bop�to na Ndako ya Bokonzi, ko-
sala masolo, to kosalisa mpo na komema moto na
makita. Ntango bandeko bakomona ete ozali na
elimo ya komipimela, bakosepela na yo mingi.”
“Bófungwama.”—2 Bakorinti 6:13.
Fungwamá na bolingo ya bondeko. Ntango Me-

lissa ná libota na ye bakendaki na lisangá ya
sika, basalaki makasi bázwa baninga ya sika. Alobi
boye: “Tozalaki kolekisa ntango elongo na bande-

NDENGE YA KOMESANA
NA LISANGÁ YA SIKA

ko liboso mpe nsima ya makita, yango ezalaki ko-
sala ete tósolola mingi na bango na esika ya kosu-
ka kaka na mbote.” Yango esalisaki mpe libota na
ye báyeba bankombo ya bandeko noki. Lisusu, ba-
fungwamaki na ndenge bazalaki koyamba bandeko
epai na bango mpe ekómisaki boninga makasi.
Abakisi boye: “Topesanaki banimero ya telefone;
na yango bakokaki kobenga biso mpo na makambo
ya lisangá to bibongiseli mosusu.”

Soki kokutana na bato ya sika etungisaka yo,
okoki kobanda na makambo ya mikemike. Na nda-
kisa, s�ká ata soki ozalaki na mposa ya kosala ya-
ngo te, mpo yango ekotinda bato bápusana epai na
yo. Kutu, “kong�nga ya miso esepelisaka mote-
ma.” (Masese 15:30) Rachel oyo akendaki kofanda
mosika alobi: “Nazalaka moto ya ns�nins�ni. Nta-
ngo mosusu nazalaki kosala makasi mpo nasolola
na bandeko na lisangá ya sika. Nazalaki koluka ko-
fanda na moto oyo afandi ye moko, azali kosolola
na bato te. Nazalaki komona ete moto yango azali
ns�nins�ni lokola ngai.” Mpo na nini te komityela
mokano ya kosolola na moto ya sika liboso to nsi-
ma ya makita?

Na mwa bap�s� ya ebandeli, okozala mpe na ese-
ngo ya kokutana na bato oyo oyebi sika. Kasi nsi-
ma ya mikolo bakozala lisusu bato ya sika te. Na
ntango wana, ebongi kosala milende mpo okoba
kozwa baninga ya sika.

KOMESANA EZWAKA NTANGO
Nzete mosusu ezwaka ntango mpo epika misisa

na esika oyo baloni yango lisusu. Ndenge moko
mpe, bato mosusu bamesanaka noki, bamosusu
bamesanaka noki te na lisangá ya sika. Soki eleki
mikolo kobanda okendá lisangá ya sika mpe ozali

kaka komesana te, kosalela mitinda oyo ya Biblia
ekoki kosalisa yo:
“Tótika te kosala oyo ezali malamu, mpo na nta-
ngo oyo ekoki tokobuka mbuma soki tol�mbi te.”
—Bagalatia 6:9.
Zwá ntango mingimpo omesana. Na ndakisa, ba-

mision�r� mingi oyo bautaka Gileade batikalaka
bambula ebele na bamboka oyo batindi bango li-
boso bázonga na bamboka na bango kotala bande-
ko ya libota. Kosala bongo esalisaka bango básala
boninga na bandeko ya mboka wana mpe bámesa-
na na mimeseno mosusu.

Alejandro, oyo afandá bisika ndenge na ndenge,
ayebi ete komesana esalemaka mbangumbangu te.
Alobi boye: “Mbala ya nsuka oyo tokendaki esika
mosusu, mwasi na ngai alobaki, ‘baninga na ngai
nyonso batikali na lisangá oyo touti!’”Akundwela-
ki ye ete alobaki kaka bongo eleki mbula mibale,
ntango bakendaki esika mosusu. Kasi na ntango
yango, atyelaki bandeko likebi mpe bakómaki ba-
ninga ya motema.
“Koloba te ete: ‘Mpo na nini mikolo ya liboso ele-
kaki mikolo oyo na malamu?’ Ezali bwanya te nde
etindi yo otuna ndenge wana.”—Mosakoli 7:10.
Kokokanisaka lisangá ya sika na oyo ya kala te.

Na ndakisa, mbala mosusu bandeko ya lisangá ya
sika balobaka mingi te to balobaka mingi koleka
bandeko ya lisangá oyo outi. Tyá likebi na maka-
mbo ya malamu, ndenge kaka olingi básala mpe
mpo na yo. Kokende na esika ya sika etindaki ba-
ndeko mosusu bámituna: ‘Nalingaka mpenza “lisa-
ngá mobimba ya bandeko”?’—1 Petro 2:17.
“Bókoba kos�nga, mpe bakopesa bino.”
—Luka 11:9.

Nzete oyo bamemi
na esika mosusu
enyokwamaka, kasi
nsima ya kolona yango
esika mosusu, ebotaka
misisa ya sika

Kobá kobondela mpo na kos�nga lisalisi. David
oyo azali nkulutu alobi boye: “Koluka komema
mokumba yo moko te. Na lisalisi ya Yehova, toko-
ki kosala makambo mingi. Bondelá mpo na ya-
ngo!” Rachel, oyo tolobelaki liboso, andimi lika-
mbo yango; alobi: “Soki ngai ná mobali na ngai
tomoni ete tobandi kokómamwamosika na bande-
ko, toyebisaka Yehova na libondeli ete ‘Salisá biso
tóyeba soki tozali kosala makambo oyo ezali kosa-
la ete bandeko bápusana pene na biso te.’ Na nsi-
ma tosalaka makasi tólekisaka ntango mingi elo-
ngo na bandeko.”

Baboti, soki bana na bino bazali komesana noki
te, bózwaka ntango ya kobondela elongo na bango
mpo na yango. Bózwaka bibongiseli ya kolekisa
ntango elongo na bandeko mpo na kosalisa bango
bázwa baninga ya sika.

SALIS
´
A BANDEKO OYO BAYEI SIKA

Makambo nini osengeli kosala mpo na kosalisa
bandeko oyo bayei sika na lisangá na bino? Zalá
moninga ya solo banda na ebandeli. Mpo na kosa-
la bongo, meká kokanisa makambo oyo okosepe-
la básalela yo soki yo nde oyaki sika, mpe salá ya-
ngo mpo na basusu. (Matai 7:12) Okoki kobengisa
bandeko oyo bayei sika mpo bósala losambo na
kati ya libota, to bótala elongo emisyo ya sa-

nza ya TV JW? Okoki kos�nga bango bóbima elo-
ngo na mosala ya kosakola? Soki obengisi bango
mpo na kolya mwa eloko elongo, bakobosana te
ezaleli na yo ya bokabi. Makambo nini mosu-
su okoki kosala mpo na kosalisa moto oyo ayei
sika?

Carlos alobi: “Ntango nayaki na lisangá sika,
ndeko mwasi moko apesaki ngai nkombo ya bisika
oyo nakoki kosomba biloko na ntalo malamu mpe
yango esalisaki ngai mingi.” Baoyo bakendaka bi-
sika oyo klima ekeseni na esika bauti bakosepela
koyeba molato oyo ebongi mpo na eleko ya malili,
molunge, to ya mbula. Tokoki mpe kosalisa bango
básakola malamu soki toyebisi bango ndenge ma-
kambo esalemaka esika tofandi to bindimeli ya
bato ya teritware na biso.

EBONGI MPENZA OSALA MILENDE
MPO OMESANA

Allen oyo tolobelaki na ebandeli aumeli na lisa-
ngá na ye ya sika koleka mbula moko. Akomi: “Na
ebandeli, nasengelaki kosala milende mpo na ko-
yeba bandeko. Kasi lelo tokómá mpenza libota,
mpe nazali na esengo.” Allen amoni ete ndenge
akendá na lisangá mosusu, abungisaki ata moni-
nga moko te. Kutu, azwá baninga oyo mbala mo-
susu bakotikala baninga na ye mpo na libela.

Bankulutu balingi omesana na li-
sangá ya sika, mpe bakoki kosali-
sa yo.

ˇ Komite ya mosala ya lisangá
esengeli mbala moko kotya yo na
etuluku moko ya mosala ya kosa-
kola.

ˇ Na ntembe te s�kr�t�r� akos�-
nga yo mwa makambo etali lisa-

ngá outi mpo as�nga fish� to ba-
fish� na yo yaMosala ya mosakoli.

ˇ Mok�ng�li ya etuluku ya mo-
sala ya kosakola asengeli kosala
makasi asakola elongo na yo mwa
moke nsima ya koya na yo. Ekoza-
la mpe malamu soki ayei kotala li-
bota na bino mpo na kolendisa
bino.

ˇ Bankulutu basengeli koluka
mpe koyeba moto oyo bakoki ko-
benga mpo na kozwa yo soki lika-
ma esalemi.

ˇ Ekozala mpe malamu banku-
lutu báluka koyeba soki karte na
yo ya Pas de sang ezali na maka-
mbo ya sika.

Ndenge oyo bankulutu bakoki kosalisa

